
Резиме на Стратегијата
Националната стратегија за борба против измами (во натамошниот текст: Стратегијата) и заштита на финансиските интереси на Европската Унија во Република Северна Македонија за периодот 2019-2022 година е усвоена од Владата на Република Северна Македонија во декември 2018 година.

Со цел да се подобри институционалната и правната рамка и да се постигне целосна оперативност на Системот за заштита на финансиските интереси на ЕУ во Република Северна Македонија, во рамките на ИПА Твининг проектот бр.MK18IPAFI0119 “Зајакнување на функциите за буџетско планирање, извршување и внатрешна контрола” се предвидува изготвување на нова Стратегија за борба против измами и заштита на финансиските интереси на Европската Унија во Република Северна Македонија за периодот 2022-2025 година, во согласност со наодите и препораките од Извештајот за евалуација на спроведување на Стратегијата за борба против измами и заштита на финансиските интереси на Европската Унија во Република Северна Македонија за периодот 2019-2022 година.

Новата Стратегија ja усвојува Владата на Република Северна Македонија. Стратегијата ќе има четиригодишен период на примена (2022-2025 година), а Акцискиот план за истата ќе опфаќа период од две години, а за наредните две години ќе биде изработен нов Акциски план.
Стратегијата за периодот од 2022 до 2025 година ги прикажува договорените приоритети и активности на надлежните национални органи во областа на заштитата на финансиските интереси на Европската Унија во Република Северна Македонија.
Министерството за финансии е одговорно за координација и надзор на спроведувањето на Стратегијата.

Во однос на спроведување на целите и мерките од Стратегијата, во Акцискиот план во прилог на оваа Стратегија се дефинирани надлежните органи одговорни за преземање активности.

Развојот и подобрувањето на Стратегијата е неопходно за да се воспостават ефикасни и сразмерни мерки против неправилности и измами, земајќи ги предвид идентификуваните ризици, за да се преземат сите неопходни чекори за превенција, откривање, адекватен третман, следење на известувањето за неправилности и случаи на сомнежи за измами со цел да се оствари поврат на неправилно искористените средства во буџетот на ЕУ.

Терминот „третман“ значи спроведување на соодветна контрола, истрага, гонење, санкционирање и поврат на средства во зависност од поединечниот случај. 
Се охрабрува вградување на мерките против измама во Стратегијата со цел да се обезбеди подобро следење на борбата против неправилностите и измамите коишто се штетни за финансиските интереси на ЕУ и на земјата, како и да се обезбедат хомогени и ефикасни практики, особено во случаи каде организациските структури за имплементирање на средствата на ЕУ се децентрализирани.

Имајќи ги предвид стратешките приоритети на Владата на Република Северна Македонија за членство во ЕУ, како и одлучната и неселективна борба против организираниот криминал и корупцијата, оваа Стратегија ќе придонесе за остварување на приоритетите.

Ревидираната Стратегија е изготвена во согласност со преземените обврски во однос на Националната програма за усвојување на правото на Европската Унија, која го дефинира условот за усвојување на Стратегијата (Национална програма за усвојување на правото на Европската Унија, Поглавје 32 – Финансиска контрола). 

Дополнително, целите на Стратегијата ги одразуваат препораките на Европската комисија.
 Извештајот на Европската комисија за напредокот во 2020 година во областа на заштитата на финансиските интереси на ЕУ препорачува да се зајакне улогата на Координативната служба за борба против измами (во натамошниот текст: АФКОС Oдделението), да се формира АФКОС мрежата и да се подобри управувањето со неправилностите преку системот за управување со неправилности.
Врз основа на анализата на институционалната и правната рамка и механизмот за заштита на финансиските интереси на Европската Унија, како и врз основа на идентификуваните проблематични области, дефинирани се стратешките цели како и мерките што треба да се преземат од страна на надлежните органи вклучени во заштитата на финансиските интереси на Европската Унија.

Првото поглавје од Стратегијата - Вовед се однесува на целта и потребата од развивање на Националната стратегија за борба против измами. Истото ги вклучува:
· Правната рамка што се однесува на ЕУ и националното законодавство којашто го дефинира опфатот на Стратегијата во согласност со главните национални приоритети во поглед на борбата против измами, корупција или какви било нелегални активности со цел заштита на финансиските интереси на ЕУ во РСМ. 

· Mеѓусебно поврзани стратегии и програми.
· Опис на институционалната рамка на Системот за заштита на финансиските интереси на ЕУ во РСМ.

· Опис на целта на Стратегијата и придобивките за земјата.
· Mетодологијата што е користена во процесот на подготовка на Националната стратегија за борба против измами којашто ја појаснува основата на која е изготвена Стратегијата, како што се извори на информации (процена на ризик, меѓуинституционални работни групи, прашалници итн.) и како се добиени информациите. 

Второто поглавје на Стратегијата е поврзано со фактичката состојба во поглед на функционирањето на Системот за заштита на финансиските интереси на ЕУ во РСМ и процената на ризикот од измами. Истото дава преглед на системот за управувањето со неправилностите во земјата за време на имплементацијата на средствата на ЕУ и статистичка анализа што укажува на слабостите во системот. Ова поглавје ги дефинира главните области во коишто се идентификувани предностите и слабостите за време на процената на ситуацијата, а дадени се и индикации за причините за овие слабости, како и препораки за развој. 
Третото поглавје ги дефинира целите на Стратегијата, што во поширока смисла значи реформа во следните дефинирани приоритетни области: 
ОБЛАСТ 1: Правна и институционална рамка на Системот за заштита на финансиските интереси на ЕУ во РСМ
ОБЛАСТ 2: Координација и соработка меѓу структурите во Системот за заштита на финансиските интереси на ЕУ во РСМ
ОБЛАСТ 3: Превенција на неправилности и измами од областа на заштита на финансиските интереси на ЕУ во РСМ
ОБЛАСТ 4: Откривање, третман, пријавување на неправилности и случаи со сомнежи за измами од областа на заштита на финансиските интереси на ЕУ во РСМ
ОБЛАСТ 5: Истрага и гонење на измами од областа на заштита на финансиските интереси на ЕУ во РСМ
ОБЛАСТ 6: Поврат на средства и санкции во случаи на неправилности и измами од областа на заштита на финансиските интереси на ЕУ во РСМ
Целите на Стратегијата ги претставуваат потребите на земјата, а исто така придонесуваат и за зацртување на патоказот и визијата во борбата против измамата. Целите се преточени во конкретни мерки коишто се дел од Акцискиот план.

Четвртото поглавје се однесува на Акцискиот план за спроведување на Стратегијата каде што е опишана содржината на Акцискиот план, како и периодот за ревидирање на истиот.

Петтото поглавје се однесува на следење и евалуација на Стратегијата, каде што е објаснет начинот на спроведување на следењето и евалуацијата на Стратегијата, одговорностите на институциите вклучени во овој процес, како и  ризиците во постигнувањето на целите и целокупното спроведување на Стратегијата.

Стратегијата содржи и два Анекса. Анекс 1 се однесува на  Акцискиот план за спроведување на Стратегијата и ги содржи активностите, одговорностите, временската рамка за спроведување на целите на Стратегијата. Исто така, Стратегијата содржи и законска рамка, соодветно содржана во Анекс 2 од Стратегијата.
1. Вовед
Една од задачите на земјите-членки на ЕУ е да ги преземат сите неопходни мерки за борба против неправилностите, измамите, корупцијата и сите други незаконски активности насочени против финансиските интереси на ЕУ и да ги заштитат финансиските интереси на ЕУ на ист начин како што ги штитат своите национални финансиски интереси.

Следствено, спречувањето, откривањето, третманот, пријавувањето на неправилности и случаи со сомнежи за измами и последователното следење (на пријавени случаи, гонењето на случаи на измами, примената на санкции и повратот на несоодветно потрошените средства од ЕУ) е одговорност на сите институции коишто користат не само финансиски средства од националниот буџет, туку и средства добиени од буџетот на Европската Унија.

Затоа, Република Северна Македонија преку Поглавјето 32 - Финансиска контрола на Националната програма за усвојување на правото на Европската Унија, којашто опфаќа: јавна внатрешна финансиска контрола, надворешна ревизија, заштита на финансиските интереси на ЕУ и заштита на еврото од фалсификување, има за цел да придонесе за подобрување на дисциплината и транспарентноста во користењето на јавните средства (национални средства и средства од ЕУ), но и за обезбедување заштита на финансиските интереси на ЕУ во РСМ.

Во таа смисла, како корисник на средства од ИПА програмата за претпристапна помош, Република Северна Македонија е обврзана да воспостави ефикасен систем за заштита на финансиските интереси на ЕУ во РСМ дури и во претпристапниот период, како и да осигура законско и наменско трошење на средства добиени од буџетот на ЕУ наменети за промовирање на развојните цели на Република Северна Македонија, а исто така и за забрзување на растот и развојот на македонската економија и општество во целина.
Имено, сите средства што се несоодветно или незаконски потрошени мора да се вратат во буџетот на Европската Унија од националниот буџет на Република Северна Македонија.
Со изборот на јасен стратешки пат кон европската интеграција - документот Одлука за пристапно партнерство со Република Северна Македонија 80/32 од 2008 година, Република Северна Македонија јасно ги дефинираше обврските што треба да се исполнат за да се воспостави најдобрата институционална и законодавна рамка и за да се постигнат мерливи резултати.
Соодветно на тоа, во рамките на исполнувањето на третиот критериум од Поглавјето 32 - Финансиска контрола на Националната програма за усвојување на правото на ЕУ, Република Северна Македонија континуирано работи на подобрување и усогласување на законодавството во областа на заштитата на финансиските интереси на ЕУ со правото на ЕУ.

Во таа насока, во Министерството за финансии беше основано АФКОС одделението и се започна со спроведување активности за подобрување на Стратегијата, како главен стратешки документ којшто јасно ги истакнува приоритетите во однос на заштитата на финансиските интереси на ЕУ, како и мерките преку коишто истиот ќе се реализира.

На овој начин, Република Северна Македонија ја покажува својата подготвеност да ги развие и подобри правната и институционалната рамка, сопствените капацитети, посветеноста за понатамошно развивање на меѓуинституционалната соработка, како и да ги искористи сите расположливи капацитети за борба против неправилностите и измамите со цел заштита на финансиските интереси на ЕУ.

При изготвувањето на Стратегијата беа земени предвид аспектите што треба да се подобрат во периодот 2022-2025 година врз основа на идентификуваните недостатоци, наведени во анализата на Системот за заштита на финансиските интереси на ЕУ во Република Северна Македонија. Овој период беше земен како реална рамка во која може да се очекува спроведување на целите.

Во рамките на сите досега преземени активности, Владата на Република Северна Македонија покажува свест за вредностите на Европската Унија и подготвеност за сузбивање на сите видови неправилности и измами и продолжува систематски да ја спроведува политиката на заштита, не само на финансиските интереси на Европската Унија, туку и на заштитата на националниот буџет, со цел во блиска иднина да стане рамноправен партнер на земјите-членки на Европската Унија.

1.1. Цел на Националната стратегија за борба против измами и заштита на финансиските интереси на Европската Унија
Главната цел на Стратегијата е да обезбеди ефективна и ефикасна заштита на финансиските интереси на ЕУ, а со тоа и на националните финансиски интереси, преку подобрување на правната, институционалната и оперативната рамка во областа на справувањето со неправилностите. Управувањето со неправилностите подразбира превенција, откривање, третман, известување за неправилности и случаи со сомнежи за измами до ОЛАФ, како и последователно следење на пријавените случаи, гонење на случаи на измами, примена на санкции и поврат на несоодветно потрошените средства од ЕУ.
Стратегијата ќе овозможи структурирање на борбата против измами што влијае на буџетот на ЕУ и на националниот буџет и ќе обезбеди усогласување на одговорот на ризиците од измами низ целата земја. Тоа ќе помогне во идентификување на области подложни на измами во системот, вршење процена на главните ризици од измама, утврдување и спроведување одговори, оценување на постигнатиот напредок, прилагодување на одговорот на промените на трендовите на измами и расположливите ресурси, како и обезбедување вклученост на сите релевантни чинители, особено преку засилена соработка и координирани акции. 
Од овој процес произлегуваат мноштво придобивки за земјата.

Стратегијата ќе придонесе за:

1. Подобрување на правната, институционалната и оперативната рамка на Системот за заштита на финансиските интереси на Европската Унија во Република Северна Македонија.
2. Подобрување на соработката, координацијата, комуникацијата и размената на информации меѓу надлежните институции вклучени во заштитата на финансиските интереси на ЕУ, како и нивната надворешна соработка со ОЛАФ.
3. Зајакнување на административните капацитети на надлежните национални органи коишто учествуваат во заштитата на финансиските интереси на ЕУ.
4. Подигнување на свеста за потребата од борба против неправилностите, измамите и корупцијата на сите надлежни институции вклучени во заштитата на финансиските интереси на ЕУ во РСМ, вклучително и подигање на јавната свест во овој поглед.
5. Зајакнување на капацитетот за обезбедување сразмерни и одвраќачки казни, соодветни финансиски корекции и дестимулирање на случаи на неправилности и измами.
6. Подобрување на транспарентноста во процесот на заштита на националните и финансиските интереси на ЕУ.

Стратегијата го промовира мотото „нулта толеранција за измама“ кога се работи со средствата на ЕУ.
1.2. Правна рамка
1.2.1. Регулатива на ЕУ
Член 325 од Договорот за функционирање на Европската Унија. Овој член бара од земјите-членки да ги заштитат финансиските интереси на Заедницата на ист начин како што ги штитат и националните финансиски интереси:

“1. Унијата и земјите-членки ќе се спротистават на измамата и сите други незаконски активности што влијаат на финансиските интереси на Унијата преку мерки што треба да се преземат во согласност со овој член, а коишто ќе дејствуваат во насока на одвраќање и ќе бидат осмислени да обезбедат ефикасна заштита во земјите-членки и во сите институции, тела, управи и агенции на Унијата.

2. Земјите-членки ќе ги преземат истите мерки за да се спротистават на измамата што влијае на финансиските интереси на Унијата како што преземаат мерки за да се спротистават на измамата што влијае на нивните сопствени финансиски интереси.

3. Без да ги нарушуваат другите одредби од договорите, земјите-членки ги координираат своите активности насочени кон заштита на финансиските интереси на Унијата од измама. За таа цел тие ќе организираат, заедно со Комисијата, тесна и редовна соработка меѓу надлежните органи.“ 
Член 1 од Регулативата на Советот (ЕУ) бр.231/2014 од 11 март 2014 година на Европскиот парламент и на Советот за воспоставување инструмент за претпристапна помош („Регулатива за ИПА II“), утврдува дека општата цел на Инструментот за Претпристапната помош за периодот од 2014 до 2020 година („ИПА II“) е да ги поддржи земјите корисници наведени во Анекс I од истата во усвојувањето и спроведувањето на политичките, институционалните, правните, административните, социјалните и економските реформи што ги бараат тие земји корисници со цел да се усогласат со вредностите на Унијата и постепено да се усогласат со правилата, стандардите, политиките и практиките на Унијата, со цел членство во Унијата.

Член 13 (2) од Регулативата на Комисијата за спроведување (ЕУ) бр.447/2014 од 2 мај 2014 година на посебните правила за спроведување на Регулативата (ЕУ) 231/2014 (Регулатива за спроведување на ИПА II) предвидува дека корисникот на ИПА II ќе гарантира ниво за заштита на финансиските интереси на Унијата. 
Регулативата (ЕУ, Евроатом) бр.883/2013 на Европскиот парламент и на Советот од 11 септември 2013 година се однесува на истраги спроведени од страна на Европската канцеларија за борба против измами (ОЛАФ) и ставените вон сила  Регулатива (ЕЗ) бр.1073/1999 на Европскиот парламент и Советот и на Регулативата на Советот  (Евроатом) бр.1074/1999 (амандмани со Регулатива (ЕУ, Евроатом) 2016/2030 на Европскиот парламент и на Советот од 26 октомври 2016 година, како  и  Регулативата (ЕУ, Евроатом) 2020/2223 на Европскиот парламент и на Советот од 23 декември 2020 година.

Регулативата (ЕЗ, Евроатом) бр.2988/1995 од 18 декември 1995 година за заштита на финансиските интереси на Европските заедници предвидува дефинирање  неправилности и заеднички одредби поврзани со административните мерки и казните што треба да се применат.
Регулативата (ЕЗ, Евроатом) бр.2185/1996 од 11 ноември 1996 година се однесува на проверки и инспекции на самото место спроведени од Комисијата со цел да се заштитат финансиските интереси на Европските заедници против измами и други неправилности. Таа предвидува елементи во врска со соработката и координацијата меѓу Комисијата и земјите-членки.

Регулативата (ЕУ) 2017/1939 на Советот од 12 октомври 2017 година за спроведување на засилена соработка за основање на Канцеларијата на Европското јавно обвинителство („ЕЈО“).

Европскиот парламент и Советот на 5 јули 2017 година ја усвоија Директивата (ЕУ) 2017/1371 за борба против измами во врска со финансиските интереси на Унијата со примена на кривичното право. Таканаречената Директива за ПИФ ја предвидува дефиницијата за измама.

Како резултат на горенаведеното, како земја-корисник на претпристапните средства на ЕУ, во согласност со меѓународно преземените обврски коишто се применливи дури и во претпристапниот период, Република Северна Македонија е одговорна да обезбеди правна рамка за заштита на финансиските интереси на ЕУ, како и да обезбеди воспоставување на ефикасен систем за управување со неправилности и измами во рамките на средствата  за помош на ЕУ.
1.2.2. Национално законодавство
Член 50 (2) од Рамковната Спогодба
, предвидува дека „...службата, меѓу другото, го води креирањето/спроведувањето на националните стратегии за заштита на финансиските интереси на Унијата, идентификува можни слаби точки во националните системи за управување со фондови на Унијата, вклучувајќи исплатена помош од ИПА II,....“.Рамковната спогодба е ратификувана од Собранието на Република Македонија.
 Согласно ова, Службата за координација на борбата против измами има обврска да ја воспостави и имплементира Националната стратегија за борба против измами.
Членот 2 од Законот за финансиска полиција наведува дека со овој закон се обезбедува „заштита на финансиските интереси на Република Македонија преку откривање и криминалистичко истражување на кривичните дела коишто се однесуваат на искористување финансиски средства од програмите на Европската Унија кои Република Македонија ги добива од буџетот на Европската Унија“. Понатаму, финансиската полиција координира, дава иницијатива, поднесува кривични пријави, врши размена на информации и организира обуки за лицата што се вклучени во системот на неправилности со цел да ги заштитат финансиските интереси на Република Северна Македонија и Европската Унија и соработува со ОЛАФ (Европската канцеларија за борба против измами).

Членот 249-а од Кривичниот законик - Измама на штета на средства на Европската заедница предвидува дека физичкото лице, односно правното лице кое со употреба или прикажување лажни, неточни и непотполни изјави или исправи или преку пропуштање давање податоци противправно присвои, задржи или предизвика штета на средствата на Европската заедница, средства со кои управува Европската заедница или се управува во нивно име, или пак ги користи спротивно на нивната одобрена намена, ќе се казни со затвор од шест месеци до пет години, или во случај на правно лице со парична казна. 

Пошироката листа на национални закони поврзани со оваа Стратегија е наведена во Анекс 2 од оваа Стратегија.
1.2.3. Поврзани стратегии и програми
При изготвувањето на Стратегијата земени се предвид постојните национални програми и стратегии, бидејќи спроведувањето одделни цели и мерки од оваа Стратегија е тесно поврзано со одредени цели и мерки од други стратегии, стратешки документи или програми чија имплементација придонесува за заштита на финансиските интереси на ЕУ.

Општите и специфичните цели во приоритетните области идентификувани во Стратегијата се усогласени и ги надополнуваат целите дефинирани во овие стратешки документи.

Меѓусебно поврзани стратегии и програми се следниве:

· Национална стратегија за спречување корупција и судирот на интереси 2021-2025 година со Акциски план за нејзино спроведување

Во концептот на Националната стратегија за периодот 2021-2025 година се применува интегриран пристап насочен кон дванаесет стратешки цели коишто се однесуваат на: подигање на нивото на политичка одговорност и покажана политичка волја, совесно управување со политичкото влијание во јавниот сектор и превенција од политичко влијание во работата на независните институции и во законски регулираните постапки, зајакнување на интегритетот и отчетноста во јавниот сектор, спроведување на надлежностите во јавниот сектор на законски, транспарентен, етички, економичен, одговорен и ефикасен начин, обезбедување интегритет и транспарентност во вработувањето и политиките за човечки ресурси во јавниот сектор врз основа на вредносен систем и критериуми за квалитет, зајакнување на механизмите за надзор и контрола, дигитализација на јавните услуги, намалување на корупцијата во јавните набавки и во процесот на доделување концесии, грантови, субвенции и друга државна помош, зајакнување на капацитетите и посветеноста на институциите за спроведување на законите, обвинителството и судството во откривањето и санкционирањето на корупцијата, како и зајакнување на отпорноста кон корупцијата во нивните редови, поддршка на транспарентноста и интегритетот во приватниот сектор, подигнување на јавната свест и спроведување едукација против корупција, вклучување на граѓанското општество и на медиумите во борбата против корупцијата во општеството и градење личен и професионален интегритет.
Националната стратегија за периодот 2021-2025 година во координација со стратешките и реформските процеси во Република Северна Македонија претставуваат општа рамка за координирана и сеопфатна борба против корупцијата и  судирот на интереси.
Мисијата на Националната стратегија 2021-2025 година е да обезбеди јавна доверба во извршувањето на власта преку зајакнување на интегритетот, транспарентноста и отчетноста во сите сектори на општеството.
· Стратегија за реформа во судството 2017-2022 година

Стратегијата дава насоки за подобрување на судскиот систем преку надминување на постојните пропусти во нормативните и институционалните рамки, имајќи го предвид основниот проблем на мешање на извршната власт и партизацијата како причина за затајувањето и нефункционирањето на секторот правда. Стратегијата треба да претставува патоказ за движењето на Владата кон обезбедување на сите предуслови во рамките на својата надлежност со цел да се создаде независно, непристрасно, ефикасно, висококвалитетно и транспарентно судство одговорно за заштита на личните права и слободи на граѓаните и за истовремена заштита на јавните интереси.

Од друга страна, Стратегијата поставува насоки за создавање законски услови, како и за воспоставување средина за вистинско спроведување на начелото на одговорност од страна на судството за сопствените постапки. Во последниве години, постои недостиг на таква одговорност, првенствено во судството и во јавното обвинителство. Целите што треба да се постигнат во рамките на оваа Стратегија се следните: 1. Независност и непристрасност; 2. Квалитет; 3. Одговорност; 4. Ефикасност; 5. Транспарентност и 6. Пристап до правда.

· Стратегија за реформа на јавната администрација 2018-2022 година

Целта на Стратегијата е да се воспостави деполитизирана, ефикасна и услужно ориентирана јавна администрација којашто обезбедува квалитетни и лесно достапни услуги за граѓаните и за бизнис-заедницата на Република Северна Македонија, што ќе придонесе за одржлив економски раст, социјална кохезија и благосостојба.

Следствено, Стратегијата за РЈА за периодот 2018-2022 година има четири општи цели: ефикасни и инклузивни политики, стручна и департизирана администрација, одговорно, отчетно и транспарентно работење на институциите и обезбедување услуги на брз, едноставен и лесно достапен начин.

· Програма за реформи во управувањето со јавните финансии 2018-2021 година

Оваа Програма за реформа има за цел да го зајакне системот на јавни финансии, промовирајќи ја транспарентноста, одговорноста, фискалната дисциплина и ефикасноста во управувањето и користењето на јавните ресурси за подобрување на услугите и економскиот развој. Што е уште поважно за процесот на пристапување Програмата за реформа ќе го поддржи дијалогот со ЕУ и ќе помогне ефикасно да се искористат ресурсите на ЕУ во сите македонски институции на патот кон пристапување.

· Политика за внатрешната финансиска контрола во јавниот сектор за периодот 2019-2021 година
 
Документот „Политика за внатрешната финансиска контрола во јавниот сектор со Акциски план за перидот од 2019-2021" (Стратегија за ЈВФК) е стратешки документ за понатамошен развој на системот за внатрешна контрола во јавниот сектор во Република Северна Македонија. Целта на овој документ е да ја дефинира рамката на современиот, соодветен и ефективен систем за ЈВФК, вклучувајќи го и финансиското управување и контрола, внатрешната ревизија, централната координација и хармонизација и финансиска инспекција во јавниот сектор, како и да помогне за добро финансиско управување со јавните средства во Република Северна Македонија. ЈВФК како целина е составен елемент на националното управување со јавните финансии. Таа претставува сеопфатен концепт кој се однесува на целиот јавен сектор, особено приходите и расходите на централната власт, вклучувајќи ги и странските средства. Со спроведување на овој Документ за политики, Владата на Република Северна Македонија предвидува спроведување на ЈВФК во целиот јавен сектор и покривање на трите основни принципи на ЈВФК: 1) децентрализирана раководна отчетност поткрепена со системи за финансиско управување и контрола (ФУиК), 2) функционално независна внатрешна ревизија и 3) централизирана хармонизација на методологиите и стандардите што се однесуваат на ФУиК и внатрешната ревизија.
· Национална стратегија за борба против перење пари и финансирање тероризам 2021-2024 година
Со оваа Стратегија се определува сеопфатен делокруг на активности и нивно спроведување како обврска кон сите релевантни институции, со цел да се надминат утврдените слабости и недостатоци заради подобрувањето на системот за превенција од перење пари и финансирање тероризам во Република Северна Македонија. Стратегијата е изготвена со примена на пристапот заснован на ризик воспоставен во согласност со Извештајот за спроведена национална процена на ризик од перење пари и финансирање тероризам, како и имплементација на препораките на Оперативната група за финансиски акции (ФАТФ) и одредбите од соодветните директиви на ЕУ, со крајна цел зголемување на степенот на ефикасност на системот за превенција од перење пари и финансирање тероризам на национално ниво.

1.3. Институционална рамка
Во изминатите неколку години беа направени напори за создавање Систем за заштита на финансиските интереси на Европската Унија во РСМ. Во таа смисла, во рамките на ИПА Твининг проектот бр. MK18IPAFI0119 „Зајакнување на функциите за буџетско планирање, извршување и внатрешна контрола“ беше развиена институционалната рамка на Системот за заштита на финансиките интереси на ЕУ во РСМ. Одредбите за воспоставување на Систем за заштита на финансиските интереси на ЕУ ќе бидат пропишани во Законот за буџети, којшто ќе претставува правна основа со цел да се обезбеди функционирање на овој систем. Ќе се донесат следните подзаконски акти:

· Уредба за  структурата на Системот за заштита на финансиските интереси на ЕУ во Република Северна Македонија. Со Уредбата се дефинира структурата на Системот за заштита на финансиските интереси на ЕУ во РСМ. 
· Одлука за основање на институционална мрежа за заштита на финансиските интереси на ЕУ во РСМ (АФКОС мрежа). Со Одлуката се определуваат институциите членки на АФКОС мрежата, а исто така се дефинират и задачите на институциите членки на АФКОС мрежата и се пропишува процедурата за одржување состаноците на АФКОС мрежата. 

Во рамките на овие акти беше дефинирана улогата на надлежните институции во заштитата на финансиските интереси на ЕУ, како и нивната меѓусебна комуникација, соработка и размена на информации. Откако ќе се донесат овие акти, истите ќе претставуваат правна основа за функционирање на Системот за заштита на финансиските интереси на ЕУ во РСМ.

Структурата на Системот за заштита на финансиските интереси на ЕУ е утврдена со Уредбата за структурата на Системот за заштита на финансиските интереси на ЕУ во Република Северна Македонија, којашто треба да ја усвои Владата на Република Северна Македонија.

Институционалната рамка на Системот за заштита на финансиските интереси на ЕУ во РСМ се состои од 3 елементи:
· Структури и органи во системот за управување и контрола на средствата од ЕУ.
· Институционална мрежа за заштита на финансиските интереси на ЕУ во РСМ (во натамошниот текст: АФКОС мрежа).
· Одделение за координација на борбата против измамите со средствата од ЕУ (во натамошниот текст: АФКОС одделение) во Министерството за финансии.
Структури и органи во Системот за управување и контрола на средствата од ЕУ

Структурите и органите во системот за управување и контрола на средствата од ЕУ за време на претпристапниот период на Република Северна Македонија во ЕУ се основани од страна на корисникот на помошта од ИПА II за индиректно управување со средствата од ИПА II и тоа:

· Национален ИПА координатор (во натамошниот текст НИПАК).
· Национален координатор за авторизација (во натамошниот текст: НАО). 

· Управувачка структура на ИПА II претставена од Секторот за управување со средства од претпристапна помош ИПА при Министерството за финансии.
· Оперативната структура за ИПА II се состои од:

· Секторот за централно финансирање и склучување договори во рамките на Министерството за финансии во улога на договорен орган.
· ИПА Структурата во рамките на ресорните министерства и институциите корисници на помошта од ИПА II одговорни за ИПА II.
· Оперативната структура за ИПАРД II се состои од:

· Управниот орган одговорен за спроведување на ИПАРД II програмата во поглед на подготовката и имплементацијата на програмите, вклучувајќи и избор на мерки и нивниот публицитет, координација, евалуација, следење и известување за програмата.
· Агенција за финансиска поддршка во земјоделството и руралниот развој (во понатамошниот текст ИПАРД Агенција) којашто е одговорна за избор на проекти, како и на авторизација, контрола и сметководство на обврски и плаќања и извршување плаќања. 
Функциите и одговорностите на структурите и органите во Системот за управување и контрола на средствата од ЕУ се дефинирани во Регулативата за спроведување бр.447/2014
 и во Рамковната Спогодба
 како и во нивните интерни процедури за работа.
АФКОС мрежа
АФКОС мрежата треба да се основа со Одлука на Владата на Република Северна Македонија, во којашто ќе бидат дефинирани и специфичните задачи на институциите во АФКОС мрежата. Институциите коишто се дел од АФКОС мрежата се обврзани да назначат одговорни лица кои ќе ја претставуваат нивната институција во Системот за заштита на финансиските интереси на ЕУ во РСМ. 

АФКОС мрежата треба да се основа со цел да придонесе за ефикасно функционирање на Системот за заштита на финансиските интереси на ЕУ преку унапредување на меѓуинституционалната соработка и размена на информации помеѓу институциите од АФКОС мрежата и структурите и органите во системот за управување и контрола на средствата од ЕУ.

АФКОС мрежата ќе ги вклучи институциите коишто се занимаваат со борба против неправилности, измами, корупција или некоја друга форма на незаконски активности поврзани со заштитата на финансиските интереси на ЕУ во РСМ. АФКОС  мрежата ќе се состои од следниве членови:

· Јавно обвинителство
· Управа за финансиска полиција при Министерството за финансии
· Управа за јавни приходи при Министерството за финансии
· Царинска управа при Министерството за финансии
· Управа за финансиско разузнавање при Министерството за финансии
· Државна комисија за спречување на корупцијата
· Сектор за јавна внатрешна финансиска контрола во Министерството за финансии
· Министерство за правда
· Министерство за внатрешни работи
· Државно правобранителство
· Секретаријат за европски прашања на Владата на Република Северна Македонија
· Генерален секретаријат на Владата на Република Северна Македонија
· Ревизорско тело за ревизија на инструментот за претпристапна помош
· Државен завод за ревизија
Улогата на институциите на АФКОС мрежата е превентивна и советодавна. Во однос на превентивните мерки, најважните задачи на АФКОС мрежата се оние што се однесуваат на учество во давање препораки во однос на подобрување на законодавната рамка и учество во реализација на програми за обука во областа на обезбедување на  ефикасна заштита на финансиските интереси на ЕУ.

Во согласност со својата советодавна улога, институциите на АФКОС мрежата, по потреба, во рамките на нивните надлежности даваат стручни мислења и помош на структурите и органите во системот за управување и контрола на средствата од ЕУ. Сепак, конечната одлука дали да се прифати советот на институцијата од АФКОС мрежата се носи на ниво на институцијата одговорна за известување за неправилноста до Европската Комисија.

Одделение за координација на борбата против измами со средствата од ЕУ (АФКОС одделение) во Министерството за финансии

Во согласност со Рамковната спогодба, корисникот на помошта од ИПА II ќе назначи АФКОС одделение за да се олесни соработката и размената на информации со ОЛАФ, вклучително и информации од оперативна природа. Република Северна Македонија ја исполни оваа обврска со назначување на Одделение за координација на борбата против измами со средствата од ЕУ (АФКОС одделение ) во Министерството за финансии.

Во рамките на Системот за заштита на финансиските интереси на ЕУ во РСМ,  АФКОС одделението во Министерството за финансии обезбедува ефикасна соработка меѓу структурите и органите во системот за управување и контрола на средствата од ЕУ и институциите во АФКОС мрежата и размена на информации, вклучувајќи размена на информации со ОЛАФ.

Главните функции на АФКОС одделението се засноваат на барањата наведени во Рамковната спогодба 
, како што следи:

· Да ги координира административните и оперативните обврски и активности и да предлага амандмани на националното законодавство кога тоа е соодветно со цел да се заштитат финансиските интереси на Унијата, како изготвување на предлог-закони за заштита на финансиските интереси на ЕУ.
· Да го води креирањето и спроведувањето на националните стратегии за заштита на финансиските интереси на Унијата и да служи како главен координатор во изготвувањето стратешки документи од областа на заштитата на финансиските интереси на ЕУ.
· Да ги идентификува можните слабости во националните системи за управување со средствата од ЕУ, вклучително и исплатената помош од ИПА II, како и да биде задолжен за изготвување методолошки документ во врска со анализите на ризиците.
· Обезбедување на  обука на кадарот за спречување измами и организирање обуки од областа на заштитата на финансиските интереси на ЕУ.
· Да служи како главен пункт за контакт на ОЛАФ и главна координативна организациска единица помеѓу институциите и структурите на АФКОС мрежата и телата во системот за управување и контрола на средствата од ЕУ.
· Да ја ​​поддржува соработката помеѓу националните административни тела, органите на прогонот и ОЛАФ.
Да споделува информации за неправилности и случаи со сомнежи за измами со националните административни тела и со ОЛАФ.

Како што веќе беше наведено погоре,  АФКОС одделението во Република Северна Македонија е назначено со цел да се олесни соработката и размената на информации со ОЛАФ, вклучително и информации од оперативна природа. НАО е должен да спроведе  ефикасни и сразмерни мерки против измама земајќи ги предвид ризиците, идентификувани преку редовната комуникација со АФКОС одделението.
Со цел да се исполни обврската од член 50 од Рамковната спогодба
 за АФКОС одделението да обезбеди доволно човечки ресурси. Одделението изготвува индикативна анализа на обемот на работа којашто опфаќа период од 3 години. Анализата на обемот на работа се ажурира секоја година, согласно со   потребата од кадар за да се осигура извршување на редовните активности на одделението.
1.4. Методологија
Националната стратегија за борба против измами ја опишува фактичката состојба и ги дефинира целите и мерките што треба да се преземат во областите на циклусот во борбата против измама. 

Конкретните активности, одговорности и роковите, како и показателите за мерење на резултатите се дефинирани во соодветниот Акциски план кој што е составен дел на Стратегијата.

Следењето и евалуацијата на спроведувањето на Стратегијата е опишано во Поглавје 5 од оваа Стратегија.

Новата Стратегија е тековен и флексибилен документ, така што кога има промени, тие можат да бидат вклучени во Акцискиот план или во самата Стратегија.

Ревизијата на Стратегијата започна во 2021 година, во рамките на ИПА Твининг проектот бр.MK18IPAFI0119 “Зајакнување на функциите за буџетско планирање, извршување и внатрешна контрола”, под координација на АФКОС одделението. Беше формирана Работната група за изготвување на Стратегијата, а првата нацрт-верзија на Стратегијата беше изготвена и доставена до надлежните органи за консултации.
Процесот на финализирање на Стратегијата е под координација на Министерството за финансии.

Работната група е составена од претставници на надлежните институции коишто се дел од Системот за заштита на финансиските интереси на ЕУ.

За време на изготвувањето на новата Стратегија, од страна на експерти од Хрватска и Латвија беше направена процена на спроведувањето на Стратегијата за периодот 2019-2022 година преку соодветниот Акциски план и квалитетот на неговата содржина и во рамките на извештајот за евалуација беа дадени наоди и препораки за негово понатамошно подобрување. Истите беа земени предвид за време на изготвувањето на ревидираната Стратегија за периодот 2022-2025 година.

Резултатите од Процената на ризикот од измами исто така беа земени предвид и соодветно вградени во содржината на оваа Стратегија.
2. Тековна состојба и процена на ризик од измами
2.1. Тековна состојба
Претходната Стратегија којашто беше усвоена од Владата на Република Северна Македонија во декември 2018 година предвидуваше активности за периодот 2019-2022 година. При анализа на спроведувањето на претходната Стратегија, според Извештајот за спроведување на Стратегијата изготвен во рамките на ИПА Твининг проектот во март-април 2021 година беше констатирано дека се реализирани повеќе од 50% од активностите. Најзначајните активности што се реализирани се следниве:

· Подобрена правна рамка за заштита на финансиските интереси на ЕУ, вклучително и изготвување на предлог-измени на Кривичниот законик на Република Северна Македонија заради усогласување со Директивата 2017/1371.
· Во Министерството за финансии е основано АФКОС одделението  (Одделение за координација на борба против измами со средствата од ЕУ во Секторот за финансиска инспекција во јавниот сектор и координација на борбата против измами со средствата од ЕУ) и истото ги  има преземено функциите на АФКОС од Управата за финансиска полиција. 
· Изготвена е правната основа за функционирање на Системот за заштита на финансиските интереси на ЕУ во РСМ (опишана во Поглавје 1.3. Институционална рамка).

· Изготвена е процена на потребите од обука и програма за обука за периодот 2021-2022 година, како и спроведувањето на активностите за обука за заштита на финансиските интереси на ЕУ во РСМ коишто почнале да се спроведуваат во 2021 година.

· Изготвени се упатство за процена на ризикот од измама заедно со алатката за процена на ризик од измама, а процената на ризикот од измама е интегрирана во севкупниот процес на управување со ризик надгледуван од НАО.
Во рамките на ИПА I програмскиот период за периодот 2014-2020 година, Република Северна Македонија имаше на располагање средства во износ од 664,2 милиони евра. 

До 31.12.2021 година, вкупно 67 случаи на неправилности беа пријавени до ОЛАФ во рамките на програмскиот период за ИПА II за периодот 2014-2020 година, од кои 30 случаи сеуште отворени, а 37 случаи се затворени.

Во однос на класификацијата, 2 предмета се класифицирани како сомнежи за измами, 65 предмети се класифицирани како неправилности, додека сеуште нема предмети класифицирани како констатирана измама.

Од пријавените 67 случаи во системот, 60 случаи се пријавени под вид на неправилност - други неправилности - (одбивање плаќање), 3 случаи се пријавени како недостаток на транспарентност и/или на еднаков третман при евалуацијата, 3 случаи се пријавени како лажни документи и/или фалсификувани/нецелосни/недоставени и/или исчезнати, додека 1 случај е пријавен како нецелосни/неточни сметки/недоставени сметки.

Во однос на компонентите/програмите, 59 случаи се од ИПА Програмата за рурален развој за периодот 2014-2020 година, 6 случаи се од повеќегодишна акциска програма за Република Северна Македонија за животна средина и климатски промени и транспорт за периодот 2014-2020 година, 1 случај е од Годишната Акциска Програма за Република Северна Македонија за 2014 година и 1 случај е од Годишната Акциска Програма за Република Северна Македонија за 2017 година.

Повеќето неправилности се идентификувани при административните проверки на документите извршени од страна на ЦФСД и ИПАРД Агенцијата, а ИПАРД Агенцијата исто така идентификувала некои случаи на неправилности при вршење теренски проверки. Сите случаи на неправилности констатирани од ИПАРД Агенцијата се откриени пред да се изврши уплата, па последователно немало потреба да се врши поврат на неправилно потрошените средства во оваа ситуација. Од страна на ЦФСД идентификувани се  случаи на неправилности и пред и по извршено плаќање на средствата. Доколку се утврди неправилност по извршената уплата, тогаш се спроведува соодветна постапка за поврат на средствата. 
2.2. Процена на ризик
Управувањето со ризик во општа смисла значи идентификување на потенцијални настани коишто би можеле да имаат негативно влијание врз постигнувањето на целите на организацијата, процена на веројатноста за нивна реализација и влијанието што може да го предизвика нивната реализација, навремено идентификување и преземање мерки со цел да се сведат на минимум овие ризици со што ќе се избегне, односно ќе се намали негативното влијание.

Во контекст на управувањето со неправилностите, се анализираат системските ризици на Системот за заштита на финансиските интереси на ЕУ во РСМ (ризици коишто го нарушуваат постигнувањето на целите на Системот, во однос на спречување и откривање на неправилности, спроведување постапки по утврдени неправилности, известување и следење на постапките по пријавени неправилности), а исто така се анализираат и конкретни ризици од неправилности и измами (ризик дека ќе се случи неправилност или изврши измама).

Целта на управувањето со системските ризици на Системот за заштита на финансиските интереси на ЕУ во РСМ е да ги сведе овие ризици на прифатливо ниво преку спроведување мерки коишто ќе ја намалат можноста за појава на овие ризици, несаканото влијание од нивно остварување или пак двете работи истовремено. 

Целта на управувањето со ризикот од измама е да се сведе на минимум ризикот од измама преку поставување на проактивни, ефикасни и сразмерни, односно рентабилни мерки против измама.

За управување со овие ризици одговорни се институциите на Системот за заштита на финансиските интереси на ЕУ во Република Северна Македонија. Со цел овој процес да биде координиран и воден од АФКОС одделението, како тело со функција на координативна институција во Системот за заштита на финансиските интереси на ЕУ, беше изготвено Упатство за процена на ризикот од измами заедно со Алатка за процена на ризик од измами. Овие документи беа доставени до структурите и органите во системот за управување и контрола на средствата од ЕУ со цел имплементација на истите во нивните постоечки интерни процедури за работа.
Со цел да се избегне дуплирање на  процесите, процената на специфичните ризици од неправилности и измами е интегрирана во севкупниот процес на управување со ризик надгледуван од НАО. Тековната процена на ризикот во рамките на структурите и органите во системот за управување и контрола на средствата од ЕУ се врши на полугодишна основа. Деталната процена на специфичните ризици од неправилност и измами останува дел од овој процес на процена на ризикот двапати годишно, додека сите дополнителни контроли на значајни и критични ризици и планирани активности ќе бидат вклучени во Акцискиот план за ублажување на високите ризици за наредниот период.

АФКОС одделението во соработка со АФКОС мрежата и со структурите и органите во системот за управување и контрола на средствата од ЕУ врши процена на системските ризици на Системот за заштита на финансиските интереси на ЕУ во согласност со алатката за процена на ризикот од измами, применлива кај ризиците на АФКОС одделението и на АФКОС мрежата.

Резултатите од пилот процената на ризиците од неправилност и измами претставуваат една од основите за ажурирање на Стратегијата и нејзиниот Акциски план.

Во рамките на ИПА Твининг проектот бр.MK18IPAFI0119 “Зајакнување на функциите за буџетско планирање, извршување и внатрешна контрола“ спроведена е пилот процена на ризикот согласно Упатството за процена на ризикот од измами преку анализа на:

· системските ризици на Системот за заштита на финансиските интереси на ЕУ во РСМ и
· специфичните ризици од неправилност и измами.

Главните ризици што беа идентификувани при оваа пилот-процена на ризик се следниве:

· Сеуште се чека на усвојување на правната основа за функционирање на Системот за заштита на финансиските интереси на ЕУ во РСМ.
· Сеуште се чека на одобрување на интерните процедури за работа на АФКОС одделението, а постои и потреба од ревидирање и ажурирање на интерните процедури за работа за управување со неправилности со цел нивно прилагодување/усогласување со регулативите на ЕК за ИПА III, со Рамковната спогодба и со националното законодавство.
· Слаби административни капацитети поради честиот одлив на кадарот и недостаток на  систем за континуирана обука.
· Недостаток на анализа на електронски податоци за случаи на неправилности.
· 
1. Препорака за усвојување на правната рамка за координација на активностите за заштита на финансиските интереси на ЕУ
Во претходниот период за спроведување на Стратегијата беше донесена одлука за префрлање на улогата на АФКОС одделението од УФП на новооснованото Одделение за координација на борбата против измами со средствата од ЕУ во Министерството за финансии.

Беше изготвена и правната основа за функционирање на Системот за заштита на финансиските интереси на ЕУ во РСМ (опишана во поглавјето 1.2. Институционална рамка). Но, во моментот на изготвување на Стратегијата, оваа правна основа сe уште чека одобрување во Парламентот. За да може да стане целосно функционален Системот за заштита на финансиските интереси на ЕУ во РСМ, важно е да се усвои правната рамка.
2. Препорака за одобрување, ревизија и ажурирање на интерните процедури за работа
По усвојувањето на правната рамка, треба да се одобрат и интерните процедури за работа на АФКОС одделението, а исто така неопходно е да се потпишат и меморандуми  за соработка (на пр. со Ревизорското тело, со Управата за финансиска полиција, со Јавното обвинителство).

По одобрувањето на регулативите на ЕК за помошта од ИПА III, потпишувањето на Рамковната спогодба за ИПА III и усвојувањето на националното законодавство, ќе биде неопходно да се ревидираат интерните процедури за работа за управување со неправилности и да се прилагодат на законските барања и воспоставениот национален систем за имплементација на помошта од ИПА III.
3. Препораки за развој на кадровските капацитети
Обезбедувањето соодветен број и квалитет на вработени на сите нивоа е клучно за спречување измами. Ова ќе се постигне преку соодветни процедури за планирање вработени, вработување, задржување, обука и оценување на вработените.

Во текот на процената на ризикот АФКОС одделението и НАО идентификуваа дека има чест одлив на кадарот и нов и неискусен кадар во Системот за заштита на финансиските интереси на ЕУ во РСМ. Потребно е да се изготви ефикасна стратегија за вработување, задржување и оценување на вработените, која може да вклучува компензација (парични и непарични бенефиции), развој на кариера и повратни информации од вработените, и којашто  доколку е соодветно спроведена  треба да доведе до зголемена мотивација, помал одлив на вработените (со тоа и до пониски трошоци за наоѓање нов кадар), привлекување квалификувана работна сила, одржување или подобрување на квалитетот на работата, поголема продуктивност и зачувување на корпоративното знаење.

Исто така, треба да се развие и систем за континуирана обука за сите институции кои учествуваат во Системот за заштита на финансиските интереси на ЕУ во РСМ. Програмата за обука за 2021-2022 година е веќе изготвена во рамките на ИПА Твининг проект бр.MK18IPAFI0119 “Зајакнување на функциите за буџетско планирање, извршување и внатрешна контрола”. Исто така, треба да се оцени и потребата од воспоставување соработка со Академијата за професионален развој на административните службеници и Академијата за јавни финансии со цел успешно спроведување на програмите за обука во иднина.
4. Препорака за анализа на компјутеризирани/електронски податоци за случаи на неправилности
Процесот на пријавување на неправилности сега е целосно дигитализиран преку системот за управување со неправилности (ИМС), а НАО, ЦФСД и ИПАРД Агенцијаta, соодветно го имаат ажурирано својот Прирачник за работа во делот поврзан со управувањето со неправилностите. Сега постои можност да се користат електронски податоци за да се изврши статистичка анализа од аспект на квантитативна и квалитативна димензија на случаите со  неправилности и  сомнежи за измами откриени на национално ниво. Ваквата анализа би била од суштинско значење за изготвување на Годишен извештај за поуките што треба да се извлечат и со цел да се обезбеди непречена размена на информации меѓу националните тела.

Резултатите од процената на ризиците од неправилности и измами претставуваат една од основите за ажурирање на Стратегијата и на нејзиниот Акциски план.

Дополнително на пилот-процената на ризикот, во ноември 2021 година беше спроведена севкупна процена на ризиците  под надзор на НАО, како резултат на што беа подготвени Регистир за ризици на структурата за управување за ИПА I и ИПА II. Главните ризици од измама вклучени во регистарот се:
· Местење на понудите и следствено ризик од злоупотреба на средства. За да се сведе на минимум овој ризик, важно е да се подобрат алатките и техниките за откривање измами - мерките за подобрување на алатките и техниките за откривање измами се предвидени во делот 3.4.2 од Стратегијата.
· Ризик дека несоодветните санкции за неправилности и измами може да предизвикаат непочитување на веќе воспоставените закони и процедури што ќе доведе до посложени неправилности и измами на финансиските интереси на ЕУ. Со цел овој ризик да се сведе на минимум, од суштинско значење е да се обезбеди обука за подигање на свеста за измами за сите службеници, како и специјализирани обуки на службениците вклучени во активности за контрола на измами, што е предвидено во делот 3.3.2 од Стратегијата.
· Ризик од злоупотреба или неправилна употреба на класифицирани информации достапни за вработените. За овој ризик да се сведе на минимум, неопходно е да се продолжи да се промовира потребата за придржување кон Етичкиот кодекс на ниво на сите институции, што е предвидено во делот 3.3.2 од Стратегијата.

3. Приоритетни области и цели
Националната стратегија за борба против измами во поширока смисла значи реформа во следните приоритетни области, коишто соодветствуваат со фазите на циклусот за спречување измама:

ОБЛАСТ 1: Правна и институционална рамка на Системот за заштита на финансиските интереси на ЕУ во РСМ
ОБЛАСТ 2: Координација и соработка меѓу структурите во Системот за заштита на финансиските интереси на ЕУ во РСМ
ОБЛАСТ 3: Превенција на неправилности и измами од областа на заштита на финансиските интереси на ЕУ во РСМ
ОБЛАСТ 4: Откривање, третман, пријавување на неправилности и случаи со сомнежи за измами од областа за заштита на финансиските интереси на ЕУ во РСМ
ОБЛАСТ 5: Истрага и гонење на измами од областа за заштита на финансиските интереси на ЕУ во РСМ
ОБЛАСТ 6: Поврат на средства и санкции во случаи на неправилности и измами од областа на заштита на финансиските интереси на ЕУ во РСМ
За сите 6 главни области се дефинираат цели, и тоа: 
1. Усвојување законска рамка и одобрување на интерните процедури за работа за заштита на националните и финансиските интереси на ЕУ во РСМ.
2. Зајакнување на координативната улога на АФКОС одделението  и зајакнување на соработката меѓу институциите вклучени во заштитата на финансиските интереси на Европската Унија во РСМ.
3. Зајакнување на превенцијата од неправилности и измами и воспоставување ефективни и сразмерни мерки против измами.
4. Подобрување на алатките и техниките за откривање на неправилности и измами. 
5. Обезбедување навремена истрага и соодветен третман на пријавените случаи на сомнежи за измами.
6. Зајакнување на капацитетот за обезбедување сразмерни и одвраќачки казни, соодветни финансиски корекции и дестимулирање во случај на неправилности и измами.

Фазите на циклусот за спречување измами не се изолирани, туку се тесно поврзани. 
Секоја од шесте области е детално разработена во посебно поглавје од Стратегијата. Имено, целите се меѓусебно поврзани и спроведувањето одредена мерка на една област може да има влијание и врз целите во другите области. 

Секоја цел е дополнително поделена на мерки. За секоја мерка постои краток опис на резултатите што ќе се постигнат со нејзиното спроведување и активности преку коишто ќе се спроведува мерката.

Мерките и активностите се дефинираат земајќи ги предвид тековните капацитети на институциите, но исто така се предлагаат и посебни активности за понатамошно градење капацитети врз основа на идните планови за вработување, како дел од реформскиот процес. 

Напредокот и постигнувањето на дефинираните приоритети ќе се мери преку показателите за успешност. Тие ќе се користат како показател за успешноста на спроведувањето на Стратегијата за борба против измами и ќе помогнат да се оцени влијанието на спроведувањето на Стратегијата.

Сите активности, според цел и мерка, се содржани во Акцискиот план во Анекс 1 каде што се дефинирани и одговорните институции, временската рамка, изворот на финансирање и показателите.
Стратегијата ќе има четиригодишен период на примена (2022-2025 година), а нејзиниот Акциски план ќе покрие период од две години, а за следните две години ќе биде донесен нов Акциски план.
3.1. ОБЛАСТ: Правна и институционална рамка на Системот за заштита на финансиските интереси на ЕУ во РСМ
3.1.1. Тековна анализа
Во делот на правната, институционалната и оперативната рамка веќе се завршени многу активности во текот на спроведувањето на Стратегијата за периодот 2019-2022 година. Во текот на имплементацијата на Стратегијата за овој период беше постигнат значителен напредок во однос на:

1. Усогласување на националното законодавство со Директивата 2017/1371 за борба против измами заради заштита на финансиските интереси на Унијата преку кривичното право.
За време на спроведувањето на Стратегијата за периодот 2019-2022 година, беше извршена анализа на правните акти и нивно усогласување со Директивата 2017/1371 за борба против измами заради заштита на финансиските интереси на Унијата преку кривичното право. Измените на Кривичниот законик беа изготвени од страна на Министерството за правда и доставени до Владата на 27 јули 2021 година.

2. Измена и дополнување на националните правни акти преку поставување јасни улоги и одговорности на сите чинители во системот за управување со неправилности. 
Уредбата за изменување и дополнување на Уредбата за утврдување на меѓусебните односи на институциите и структурите во рамки на системот за индиректно управување со Инструментот за претпристапна помош (ИПА II) е донесена во 2021 година.

Во 2021 година беа одобрени и стапија во сила измените и дополнувањата на Интерните прирачници за работа на НАО/УС и ЦФСД во делот за управување со неправилности. Измените и дополнувањата на Интерните прирачници за работа на Агенцијата за ИПАРД во делот за справување со неправилностите се завршени и се во фаза на одобрување.
3. Основање на АФКОС одделение при Министерството за финансии. 

АФКОС одделението  (Одделение за координација за борба против измами со средствата од ЕУ во Секторот за финансиска инспекција на јавниот сектор и координација за борба против измами со средствата од ЕУ) е основано во Министерството за финансии со Актот за систематизација на работата на Министерството за финансии бр. 01-18214/1 од 5 декември 2018 година.
4. Изготвување национални правни акти за да се обезбеди функционирање на Системот за заштита на финансиските интереси на Европската Унија во РСМ.

Беше изготвена правната основа за функционирање на Системот за заштита на финансиските интереси на ЕУ во РСМ (опишана во делот 1.3. Институционална рамка). 
3.1.2. Цели и мерки
Според спроведените анализи во оваа област, специфичната цел е дефинирана на следниот начин: 

Специфична цел 1: Усвојување на законска рамка и одобрување на интерни процедури за заштита на националните и финансиските интереси на ЕУ во РСМ
Показатели на успешност:
 
- Усвоена законска рамка за заштита на националните и финансиските интереси на ЕУ во РСМ
- Одобрени интерни процедури за работа усогласени со барањата на ИПА III  
Извор: Информација за усвојување на правната рамка и одобрување на интерни процедури за работа од страна на АФКОС одделението.
Дефинираната цел ќе се реализира преку следните мерки:
· Мерка 1: Донесување на Кривичниот законик од Собранието на Република Северна Македонија 

Кривичниот законик треба да ги донесе Собранието на РСМ.
· Мерка 2: Ревидирање на интерните процедури за управување со неправилности и нивно усогласување со законските барања и воспоставениот национален систем за спроведување на ИПА III
Интерните процедури за управување со неправилности на НАО/УС, ЦФСД и ИПАРД Агенцијата ќе треба да се ревидираат и да се прилагодат со законските барања и воспоставениот национален систем за имплементација на ИПА III.

· Мерка 3: Усвојување на правна основа за функционирање на Системот за заштита на финансиските интереси на ЕУ во РСМ
Правна основа за функционирање на Системот за заштита на финансиските интереси на ЕУ во РСМ, како што е опишано во Поглавје 1.3, односно потребно е да се донесе институционалната рамка (Закон за буџетите, Уредба за структурата за Системот за заштита на финансиските интереси на ЕУ во РСМ и Одлука за воспоставување на институционална мрежа за заштита на финансиските интереси на ЕУ во РСМ) и да се донесат и Интерните процедури за работа на АФКОС одделението.

3.2.  ОБЛАСТ: Координација и соработка меѓу структурите во Системот за заштита на финансиските интереси на ЕУ во РСМ
3.2.1. Тековна анализа
Еден од суштинските елементи за ефикасна заштита на финансиските интереси на ЕУ е добрата координација, комуникација, соработка и размена на информации меѓу институциите во Системот за заштита на финансиските интереси на ЕУ во РСМ. Имено, на тој начин се обезбедува единствен пристап во превенцијата, откривањето, третирањето и пријавувањето на идентификуваните неправилности и сомнежите за измами од страна на сите институции на Системот за заштита на финансиските интереси на ЕУ.

Координација
АФКОС одделението игра координативна улога во Системот за заштита на финансиските интереси на ЕУ во РСМ и делува како контакт- точка со ОЛАФ, со што се обезбедува заштита на финансиските интереси на ЕУ на ниво на Министерство за финансии во Република Северна Македонија. Добрата координација осигурува редовен и навремен проток на релевантни информации во областа на управувањето со неправилности и сомнежи за измами помеѓу институциите во Системот за заштита на финансиските интереси на ЕУ во РСМ и ОЛАФ. АФКОС одделението ги координира активностите преземени од структурите и органите во системот за управување и контрола на средствата од ЕУ и од АФКОС  мрежата насочени кон заштита на финансиските интереси на ЕУ во РСМ. Во согласност со горенаведеното, улогата на АФКОС одделението е од големо значење во осмислувањето на севкупната политика на добро управување со неправилности и сомнежи за измами, како и вршење на координативни функции, заради постигнување добра соработка меѓу институциите во Системот за заштита на финансиските интереси на ЕУ во РСМ.

Соработка меѓу структурите и органите во системот за управување и контрола на средствата од ЕУ 

Неопходна е соработка помеѓу структурите и органите во системот за управување и контрола на средствата од ЕУ за да се обезбеди еднообразен третман на идентификуваните неправилности и сомнежи за измами. Според тоа, неопходна е редовна размена на оперативни, правни, статистички и други податоци и споделување стручно знаење помеѓу структурите и органите во системот за управување и контрола на средствата од ЕУ, со цел да се консолидираат добрите практики и да се воспостават методолошки насоки за делување.

За да се зајакне меѓусебната соработка помеѓу структурите и органите во системот за управување и контрола на средствата од ЕУ, важно е да се дефинираат рамки и начини врз основа на коишто истата ќе се реализира. Некои од приоритетите за меѓусебна комуникација треба да бидат следниве:
· клучните аспекти на управувањето со неправилности и сомнежи за измами, како и дефинирање на улогата на поединечните институции во процесот, 

· размена на стручно знаење и најдобри практики, 

· еднообразен пристап кон добро управување со неправилности и сомнежите за измами, како и одредување најефикасната работна методологија, 

· усогласување на интерните процедури и превентивни мерки воспоставени во секоја институција. 

Посебно внимание треба да се посвети на еднообразната примена на процедурите за управување со неправилности и создавање на добри практики.

Соработка помеѓу АФКОС одделението и структурите и органите на системот за управување и контрола на средствата од ЕУ

АФКОС одделението  им обезбедува помош на структурите и органите во системот за управување и контрола на средствата од ЕУ, поврзани со случаите со сомнежи за измама преку организирање состаноци со претставниците на институциите во АФКОС мрежата, секојпат кога тоа е потребно. Исто така, АФКОС одделението треба да ги извести службениците за неправилности за какви било активности преземени од надлежните органи во АФКОС мрежата за да им се овозможи да го следат напредокот во справувањето со идентификуваните сомнежи за измами.

АФКОС одделението исто така треба да биде вклучено и во изготвувањето на процедури за управување со неправилности и каде што е потребно во разрешување на можни проблеми при пријавување неправилности, за методите или пристапите во постапките за откривање на неправилности и сомнежи за измами, да разменува искуства и практики, да разменува информации за планираните обуки итн.

Соработка помеѓу  АФКОС одделението и институциите од  АФКОС мрежата
Ако АФКОС одделението смета дека во одреден случај е неопходно  преземање на дејство од страна на некоја институција од АФКОС мрежата, треба да  да свика состанок со претставниците на АФКОС мрежата, со службениците за неправилности и  со други службеници вклучени во работата за справување со сомнежи за измами, со цел да се утврди надлежноста за постапување во конкретен случај. Откако ќе биде назначен надлежниот орган, истиот треба да покрене соодветна постапка.

Добрата соработка помеѓу АФКОС одделението и АФКОС мрежата е многу важна во областа на заштитата на финансиските интереси на ЕУ. Предуслов за ефикасна соработка е навремена и целосна размена на информации, како и утврдување на начините на коишто АФКОС мрежата ќе соработува и ќе разменува информации со АФКОС одделението. Во таа насока, важно е да се дефинираат областите на соработка, со јасна поделба на задачите и одговорностите. Важно е да се нагласи дека секоја институција треба да дејствува во рамките на својата надлежност.

Соработка помеѓу АФКОС одделението и ОЛАФ во поглед на истрагите

АФКОС одделението има обврска да соработува со истражителите на ОЛАФ, без разлика дали се работи за размена на информации или за контроли на лице место. Во тој поглед, во разумен временски период, на истражителите на ОЛАФ мора да им се овозможи  спроведување на истраги и соработка со надлежните органи во Системот за заштита на финансиските интереси на ЕУ. Исто така, АФКОС одделението мора да ја осигура и да ја следи размената и давањето на информации со ОЛАФ на сите нивоа, вклучувајќи и почитување на обврските за известување за неправилности.
3.2.2. Цели и мерки

Според спроведената анализа во оваа област, конкретната цел е дефинирана на следниов начин:

Специфична цел 2: Зајакнување на координативната улога на АФКОС одделението и зајакнување на соработката меѓу институциите вклучени во заштитата на финансиските интереси на Европската Унија во РСМ
Показатели на успешност:
 

· Индекс на задоволство од соработката меѓу институциите вклучени во заштитата на финансиските интереси на Европската Унија во РСМ (најмалку 7,5 поени на скала од 10 поени).

Извор: Истражување кое го спроведува на годишно ниво АФКОС одделението.

Дефинираната цел ќе се реализира преку следните мерки:
· Мерка 1: Редовни состаноци на АФКОС мрежата и размена на информации меѓу институциите вклучени во заштитата на финансиските интереси на Европската Унија во Република Северна Македонија
За време на спроведувањето на Стратегијата 2019-2022, претставниците на АФКОС одделението редовно присуствуваа на состаноците на панелот за неправилности, кои се организираат квартално. Исто така, институциите кои се дел од работната група за подготовка и спроведување на Стратегијата одржаа редовни состаноци со цел следење на напредокот во спроведувањето на Стратегијата и решавање на прашања поврзани со справување со неправилности и измами со фондовите на ЕУ. Важно е во наредниот период редовно (најмалку два пати годишно) да се организираат состаноци на АФКОС мрежата согласно Одлуката за формирање на институционална мрежа за заштита на финансиските интереси на ЕУ во РСМ (АФКОС мрежа). Редовниот состанок на АФКОС мрежата ќе ја зајакне улогата на АФКОС одделението во Системот за заштита на финансиските интереси на Европската Унија во РСМ, а ќе ја подобри и соработката, комуникацијата и размената на информации меѓу надлежните институции вклучени во заштитата на финансиските интереси на Европската Унија и ќе ја спречи повторната појава на неправилности.

Уредбата за институционалната рамка на Системот за заштита на финансиските интереси на ЕУ во Република Северна Македонија пропишува АФКОС одделението во соработка со други институции вклучени во заштитата на финансиските интереси на Европската Унија да изготвува Годишен извештај за работата на Системот за заштита на финансиските интереси на Европската Унија. Годишниот извештај се доставува преку Министерството за финансии до Владата на Република Северна Македонија до крајот на вториот квартал од секоја календарска година. Во текот на следните години мора да се направат напори за да се добијат и сумираат сите информации потребни за подготовка на годишниот извештај.

АФКОС одделението треба да ги следи и измените во законодавството, поврзани со заштитата на финансиските интереси на Европската Унија, усвоени од Европската комисија или националните институции и да дава инструкции на структурите и органите во ситемот на управување и контрола на фондовите на ЕУ во однос на подобрување на процесот на заштита на финансиските интереси на Европската Унија.

· Мерка 2: Потпишување на меморандуми за соработка меѓу Министерството за финансии и надлежните институции на Системот за заштита на финансиските интереси на Европската Унија во РСМ
Уредбата за институционалната рамка на Системот за заштита на финансиските интереси на ЕУ во Република Северна Македонија, исто така, предвидува дека соработката меѓу структурите и органите во системот за управување и контрола на фондовите на ЕУ и институциите на АФКОС мрежата, доколку е потребно, може да биде регулирана со меморандуми за соработка. Предвидена е можност да се склучат меморандуми за соработка со Ревизорското тело, Управата за финансиска полиција и Јавното обвинителство со цел уште повеќе да се зајакне соработката меѓу овие институции.

Во врска со потпишувањето на Меморандумот за соработка со ОЛАФ, треба да се внимава истиот да не создава или менува никакви права или обврски од националното или правото на Европската Унија. Од друга страна, ова треба да претставува една практична рамка за соработка со релевантните органи во земјите и териториите кои не се членки на ЕУ, како и со меѓународните организации, на пример со назначување на соодветни лица за контакт. Во моментов, Рамковната спогодба за спроведување на претпристапната помош веќе содржи сеопфатна правна основа за да се обезбеди целосна соработка со ОЛАФ за истраги, проверки на лице место и интервјуа. Доколку, во меѓувреме се појави потреба да се потпише меморандум за соработка со ОЛАФ, со цел да се регулираат дополнителни прашања кои не се опфатени со Рамковната спогодба тоа може дополнително да се разгледа при ажурирањето или подготовката на нова Стратегија.
3.3.  ОБЛАСТ: Превенција на неправилности и измами од областа на заштита на финансиските интереси на ЕУ во РСМ
3.3.1. Тековна анализа

Целта на правилното постапување со идентификуваните неправилности и сомнежи за измами е:

· спречување на појава на штета,

· проценка на штета и утврдување на непризнаени трошоци и
· проценка на ефикасноста на системот.

За да се спречи понатамошното настанување на штета, односно да може правилно да се процени износот на неоправданите трошоци во случај на веќе настаната штета, важно е да се биде во можност да се справи со идентификуваните неправилности и сомнежите за измами и да се создаде добра практика.

Ова не само што обезбедува ефикасна заштита на финансиските интереси на ЕУ, туку и го намалува ризикот од грешки, жалби од корисници, судски спорови, а исто така создава доверба на јавноста во правилната употреба на фондовите за помош на ЕУ и тн.

Како дел од превенцијата, се очекува да се воспостават ефективни механизми кои ќе ја спречат појавата на случаи на неправилности и измами и следствено, ќе спречат штети не само на буџетот на Европската Унија, туку и на националниот буџет.

Во таа смисла, согласно обврските преземени во рамките на процесот на пристапување кон Европската Унија, но и обврските кои произлегуваат од Стратегијата за периодот 2019-2022 година и придружниот Акциски план, Република Северна Македонија ги презема сите неопходни мерки за заштита на финансиските интереси на Европската Унија. За таа цел посебно внимание се посветува на спречување на неправилности и измами.

Спречувањето на неправилности и измами вклучува, но не е ограничено на:

· зајакнување на административните капацитети на Системот за заштита на финансиските интереси на ЕУ,
· ефективно управување со ризици во областа на неправилности и измами;

· комуникација и подигање на јавната свест,
· вградување на етика и интегритет во јавната администрација и

· заштита на укажувачи.

Зајакнување на административните капацитети на Системот за заштита на финансиските интереси на ЕУ во Република Северна Македонија
Градењето административни капацитети се однесува координа систематско планирање на активностите за обука, насочени кон градење на знаења и вештини потребни за ефикасно и ефективно извршување на доделените функции и задачи (на пр. познавање на правната рамка и процедурите поврзани со управувањето и спроведувањето на ИПА II и ИПА III, како и показатели за неправилности и измами), па затоа е важен фактор во борбата против неправилностите и измамите.

Систематскиот пристап кон зајакнување на административните капацитети на Системот за заштита на финансиските интереси на ЕУ вклучува:

· спроведување на анализа на потребите од обука на ниво на Системот за заштита на финансиските интереси на ЕУ во РСМ со цел да се проценат постојните капацитети на службениците, како и да се идентификуваат слабостите што треба да се решат,
· усогласување на програмите за обука во согласност со резултатите од спроведената анализа на потребите за обука, со цел да се елиминираат утврдените слабости и

· следење и евалуација на утврдените програми за обука.

Спроведувањето на активностите за обука започна за време на имплементацијата на Стратегијата 2019-2022 година со подготовка на проценка на потребите за обука (ТНА) за 2021-2022 година. Врз основа на спроведената проценка за потреба од обуки беше подготвена програма за обука за 2021-2022 година. Програмата за обука е подготвена во форма на каталог за обука кој ги дефинира темите, општата содржина на одредена обука и целните институции. Приоритетите поставени во каталогот за обуки се ориентирани кон развој на општи и специфични вештини потребни за ефикасна борба против неправилностите и измамите во рамките на институциите на Системот за заштита на финансиските интереси на ЕУ. Следењето на напредокот во спроведувањето на програмата за обука, како и евалуацијата или редовните повратни информации за активностите за градење на административните капацитети ќе ја одредат насоката за развој на програмите за обука во иднина.

Со поддршка на ИПА Твининг-проектот бр.MK18IPAFI0119 „Зајакнување на функциите на буџетско планирање, извршување и внатрешна контрола“ беа спроведени неколку активности за обука во текот на 2021 година во следните области:

· Вовед во структурата и функционирањето на Системот за заштита на финансиските интереси на ЕУ во РСМ.
· Управување со неправилности и проценка на ризикот од измама во фондовите на ЕУ.
· Судир на интереси и корупција. 
· Систем за управување и контрола на фондовите на ЕУ.
· Неправилности при јавните набавки.

Реализацијата на Планот за обука ќе се следи и истиот редовно ќе се ажурира, а  присуството на обуките треба систематски да се следи. Обуките треба да обезбедат свесност за целиот персонал да биде внимателен кон измами и неправилности, а нивното знаење редовно ќе се ажурира.

Спроведувањето на активностите во рамките на оваа мерка ќе овозможи развој на кадарот и нивните професионални вештини за исполнување на целите на успешност во однос на заштитата на финансиските интереси на ЕУ.

За да се имплементира ова, неопходно е да се осигура дека се опфатени сите фази од циклусот на управување со неправилностите (превенција, откривање, третман и пријавување на неправилности). Некои обуки треба да се спроведуваат периодично (на пр. за нововработените).

Исто така, важно е да се развие култура за борбата против измама меѓу сите вработени, која се смета за суштинска во борбата против неправилности и измами. Развојот на алатката за е-учење за етичките барања и културата за борба против измама може да помогне во оваа задача. Алатката за е-учење исто така може да осигура дека:

· Целиот персонал кој работи со фондовите на ЕУ, особено новите вработени и персоналот кој е повеќе изложен на ризици од измама (на пр., персоналот на ЦФСД кој се занимава со управување со проекти, договори и финансиски менаџмент) би имал јасна претстава за измама (особено, најчестите облици на измама и црвени знамиња, процедури за пријавување).

· Целиот персонал би бил свесен за важноста од спречување и навремено откривање на измама и за применливите процедури и улоги против измами.

· Би можело да се зајакне знаењето и капацитетот на персоналот за вршење на превентивни, истражни и реактивни контроли во различни фази од спроведувањето на проектот.

Во однос на политиката за човечки ресурси, обезбедувањето соодветен број и квалитетен кадар на сите нивоа е од клучно значење за спречување на измами. Ова може да се постигне преку соодветни процедури за планирање на персоналот, регрутирање, задржување, обука, оценување на персоналот и проценка на постоечките капацитети на државните службеници.

Проценката, пак, на постојните капацитети на раководните службеници претставува анализа на постојните знаења и вештини на службениците во однос на потребните капацитети за одредени позиции, како и идентификување на слабостите кои треба да се подобрат, за да може доделените функции да бидат ефективно имплементирани.

Управување со ризик во областа на неправилности и измами

Управувањето со ризик значи разгледување на потенцијални настани кои би можеле да го загрозат постигнувањето на целите, нивните причини и последици, како и мерките што треба да се преземат за да се спречат овие настани. Затоа, управувањето со ризикот помага да се воспостави ефективен систем на управување и контрола, со (транспарентни, сеопфатни и лесни за употреба) интерни правила и процедури за дејствување, како и јасно пропишана институционална и лична одговорност.

Слабите контроли може да резултираат во зачестени неправилности и измами. Во вакви ситуации, сите институции вклучени во заштитата на финансиските интереси на ЕУ се обврзани да преземат соодветни мерки, со цел да се спречат неправилностите и измамите, односно да се заштитат финансиските интереси на ЕУ.

Управувањето со ризици е составен дел од активностите на структурите и органите во системот за управување и контрола на фондовите на ЕУ, а воспоставени се и процедури за управување со ризик.

Сепак, анализата на функционирањето на Системот за заштита на финансиските интереси на ЕУ во Република Северна Македонија покажа дека овие постапки се насочени исклучиво кон управување со ризиците во системот за управување и контрола, а не кон управување со неправилности и ризици од измама.

Со цел подобро да се управува со ризиците на ниво на Системот за заштита на финансиските интереси на ЕУ во РСМ, со поддршка на Твининг проектот ИПА бр.MK18IPAFI0119 „Зајакнување на функциите за буџетско планирање, извршување и внатрешна контрола“, беа изработени Упатствата за проценка на ризикот од измама и алатка за проценка на ризикот од измама. Дополнително, во 2021 година беа спроведени обуки за управување со неправилности и проценка на ризици од измама во фондовите на ЕУ (опишано во 2.2. Проценка на ризик).

Комуникација и подигање на јавната свест

Активностите за комуникација и подигање на јавната свест во областа на заштитата на финансиските интереси на ЕУ се основа за ефикасно спречување на неправилности и измами.

Активностите за комуникација и за подигање на јавната свест се спроведуваат меѓусебно под надлежност на НИПАК – како координатор, во соработка со Државната комисија за корупција, НАО, АФКОС и другите надлежни институции од Системот за заштита на финансиските интереси на ЕУ во РСМ.

За да се овозможи квалитетен систем на комуникација со јавноста, воспоставено е следново:

· јавноста е континуирано информирана за спроведувањето на ИПА програмата,
· корисниците на проектот имаат пристап до сите информации поврзани со правилното управување и користење на ЕУ фондовите за помош и
· се применува Законот  за  слободен пристап до информации од јавен карактер.

Во рамките на спроведената анализа на функционирањето на Системот за заштита на финансиските интереси на ЕУ во Република Северна Македонија, констатирано е дека не постои Комуникациска стратегија за ИПА програмата, поврзана со комуникација за неправилности меѓу институциите во Системот за заштита на финансиските интереси на ЕУ, а слабоста на системот е недостатокот на комуникација со јавноста за потребата од борба против неправилности и измами.

Промовирање на етика и интегритет во јавната администрација

Промовирањето на етика и интегритет во државната служба значи развивање на механизми чија цел е да се постигне највисоко ниво на интегритет на ниво на организација и на ниво на поединечни службеници.

Интегритетот, непристрасноста и отчетноста се основни принципи вклучени во промовирањето на етиката во државната служба. Државните службеници постапуваат во согласност со принципите на етика и интегритет, доколку го одржуваат нивото на знаење и вештини потребни за извршување на поставените задачи, доколку постапуваат во согласност со законските и моралните барања и ако не се склони кон неетичко или коруптивно однесување. 
Во однос на политиката за етика и интегритет, Министерството за информатичко општество и администрација, согласно утврдената законска рамка од Законот за административни службеници, континуирано презема активности за воведување на вработените во Етичкиот кодекс на државните службеници.

Во однос на судирот на интереси и корупцијата, Државната комисија за спречување на корупцијата ги анализираше релевантните правни акти поврзани со судирот на интереси и корупцијата и донесениот Закон за спречување на корупција и судир на интереси, кој е усогласен со правната рамка на Европската Унијата. Исто така, во 2021 година беа спроведени обуки за конфликт на интереси и корупција, како дел од општите обуки за неправилности и измами. Понатаму треба да се разгледа дали е потребно организирање обуки од страна на Државната комисија за спречување на корупција за националниот Закон за спречување на корупција и судир на интереси.

Сепак, анализата на функционирањето на Системот за заштита на финансиските интереси на ЕУ во РСМ укажа на потребата од организирање повеќе посебни обуки од областа на етиката и интегритетот, па затоа АФКОС одделението, во таа смисла, ќе го земе предвид спроведувањето на обуки во оваа област.

Е-пошта за известување за сомнежи за измами
Креирана е посебна е-пошта nepravilnosti_EU@finance.gov.mk и истата е интегрирана во посебен дел на веб-страната на Министерството за финансии „Заштита на финансиските интереси на ЕУ“ на која сите физички и правни лица можат да испраќаат информации за сомнежи за измами или неправилности во рамките на фондовите на ЕУ.

Но, и покрај воспоставените механизми за испраќање известувања за неправилности и сомнежи за измами, досега не е евидентиран значителен број на известувања добиени на овој начин.
Заштита на укажувачи

Структурите и органите во системот за управување и контрола на фондовите на ЕУ и АФКОС одделението веќе имаат воспоставено механизам за примање информации поврзани со неправилности и сомнежи за измами, кој обезбедува анонимност на потенцијалните укажувачи кои сакаат да пријават неправилности или сомнежи за измами.

Во текот на спроведувањето на Стратегијата 2019-2022 година беа спроведени неколку активности во врска со постапката за укажување:

· Министерството за правда изготви Извештај за оценка за спроведувањето на Законот за заштита на укажувачите во декември 2019 година.

· Државната комисија за спречување на корупцијата во рамки на годишниот извештај за работа до Собранието достави годишен извештај за примените пријави на укажувачите.

· Во рамките на Проектот ЕУ-СоЕ против економски криминал (HFII - AEC-MKD) беше спроведена активност за оценување на усогласеноста на Законот за заштита на укажувачите со меѓународните стандарди и добри практики и во декември 2020 година беше добиен конечен експертски извештај.

· Усогласеноста на Законот за заштита на укажувачите со Директивата на ЕУ 2019/1937 беше анализирана од експерти во рамките на Регионалниот проект на ЕУ за зајакнување на политиките и културата за заштитено пријавување и заштита на укажувачите во Западен Балкан и Молдавија, имплементиран од Секретаријатот на Регионална антикорупциска иницијатива.

Во рамките на проектот на ЕУ „Промовирање на транспарентноста и отчетноста на јавната администрација“ (ProTRACCO) и Проектот ЕУ-СЕ против економскиот криминал, планирани се активности за имплементација на Стратегијата за унапредување на системот за заштита на укажувачи, усвоена од Државната комисија за спречување на корупција. Во тек се активности за спроведување на кампања за интегритет која ќе ја подигне свеста и за заштитеното пријавување и за улогата на укажувачите во борбата против корупцијата и заштитата на јавниот интерес. Во таа насока, како претходен чекор, во август 2020 година, во рамките на проектот ProTRACCO, беше спроведена анкета на јавното мислење - истражување за разбирањето на заштитеното пријавување и заштитата на укажувачите.

3.3.2. Цели и мерки

Според спроведената анализа во оваа област, конкретната цел е дефинирана на следниов начин:

Специфична цел 3: Зајакнување на превенцијата на неправилности и измами и воспоставување на ефективни и сразмерни мерки против измами
Показатели на успешност :
 

· Спроведени се ефективни и сразмерни мерки против измами (100% од активностите од Акцискиот план за Стратегијата се спроведуваат во рок).

Извор: Проценка на имплементацијата на Акцискиот план за Стратегијата од страна на АФКОС одделението.

Дефинираната цел ќе се реализира преку следните мерки:
· Мерка 1: Воспоставување на одржлив систем за обука за институциите вклучени во заштитата на финансиските интереси на Европската Унија во РСМ
Неопходно е воспоставување на одржлив систем за обука за институциите вклучени во заштитата на финансиските интереси на Европската Унија. Проценка на потребите за обука треба да се прави на секои две години, а Програма за обука  да се подготвува за период од две години во согласност со потребите на националните институции вклучени во заштитата на финансиските интереси на Европската Унија. Дополнително, може да се оцени потребата од воспоставување соработка со Академијата за професионален развој на административните службеници и Академијата за јавни финансии со цел успешно спроведување на плановите за обука во иднина.

· Мерка 2: Зајакнување на капацитетите на АФКОС мрежата и другите институции вклучени во заштитата на финансиските интереси на Европската Унија во РСМ
За време на проценката на ризикот од измама, АФКОС одделението посочи дека постои ризик поврзан со несоодветна поставеност на АФКОС мрежата. Со цел да се намали овој ризик, треба да се разработи политика за задржување и оценување за зајакнување на капацитетите на мрежата АФКОС мрежата.

Дополнително, неопходно е да се продолжи со зајакнување на капацитетите на институциите вклучени во заштитата на финансиските интереси на Европската Унија за да се спроведе проценка на ризикот од измама. Важно е сите органи да имаат воедначен пристап при вршењето на проценката на ризикот од измама. Проценката на ризикот од измама ќе осигури дека потенцијалот за измама и неправилности се зема предвид при проценката на ризиците за постигнување на целите.

Проценката на ризикот од измама ќе биде интегрирана во целокупниот процес на управување со ризик надгледуван од НАО, а ќе се спроведува двапати годишно. Дополнително, АФКОС одделението ќе врши проценка на ризик од измама на ниво на Системот за заштита на финансиските интереси на ЕУ во РСМ.

· Мерка 3: Промовирање и почитување на Етичкиот кодекс на ниво на сите институции

Обуките за етика и интегритет на државните службеници се вклучени во Програмата за обука во областа на заштитата на финансиските интереси на ЕУ за 2021-2022 година, која е подготвена со поддршка на Твининг проектот ИПА бр.MK18IPAFI0119 „Зајакнување на функциите на буџетско планирање, извршување и внатрешна контрола”. Предвидено е да се подготват и содржини за алатката за е-учење за етичките барања и културата против измами.
· Мерка 4: Обезбедување доволен публицитет и транспарентност во однос на фондовите на ЕУ и подигање на свеста за важноста на процесот за заштита на ЕУ и националните финансиски интереси

Комуникацијата е важен дел во процесот на спречување на неправилности и измами во рамките на процедурите за управување и користење на фондовите на ЕУ.

Веб-страната на АФКОС одделението ќе биде прегледана и редизајнирана со поддршка на ИПА Твининг проектот бр. MK18IPAFI0119 „Зајакнување на функциите на буџетско планирање, извршување и внатрешна контрола”.

Исто така, би било препорачливо да се сумира статистиката од користење на е-поштата: nepravilnosti_EU@finance.gov.mk.  

Планирано е да се организира конференција во 2022 година со националните  институции и граѓанското општество, како и медиумските сервиси за да се зголеми свеста за заштита на ЕУ и националните финансиски интереси. Конференцијата ќе биде организирана со поддршка на ИПА Твининг проект бр.MK18IPAFI0119 „Зајакнување на функциите на буџетско планирање, извршување и внатрешна контрола“. 

Со цел дополнително да се подигне севкупната свест, препорачливо е да се разработи Комуникациска стратегија за заштита на финансиските интереси на ЕУ, каде што може да се опфатат следниве прашања:

1) Навремено ажурирање на објавените информации на посебниот дел на веб-страната на Министерството за финансии.
2) Дефинирање на прецизна целна група за подигање на свеста со цел да се користат најдобрите алатки за подигање на свеста.
3) Изработка на брошури за подигање на јавната свест за мерките против измама.
4) Планирање на понатамошни активности за зголемување на свеста за заштита на ЕУ и националните финансиски интереси.
5) Спроведување на анкета „Ставови кон нефер практики“ меѓу членовите на општеството.
· Мерка 5: Следење на мерките против измама кои се применуваат на ниво на ЕК и размена на најдобри практики

За да се обезбеди ефективен и ефикасен систем против измами за заштита на финансиските интереси на ЕУ во РСМ, неопходно е да се следат најновите случувања во оваа област. За таа цел, неопходно е редовно учество на годишните конференции организирани од ОЛАФ.

Оваа мерка ќе придонесе за континуиран и одржлив развој на Системот за заштита на финансиските интереси на ЕУ во РСМ, земајќи ги предвид законските измени, научените лекции и искуствата од други земји и службите на ЕК (ОЛАФ).

3.4.  ОБЛАСТ: Откривање, третман, пријавување на неправилности и  случаи на сомнежи за измами од областа на заштита на финансиските интереси на ЕУ во РСМ
3.4.1. Тековна анализа

Откривање на неправилности

Во однос на откривањето на измама ќе се воспостават нови ефективни механизми и ќе се подобрат постоечките кои ќе им помогнат на институциите во Системот за заштита на финансиските интереси на ЕУ во РСМ во откривањето на неправилности и сомнежи за измама.

Процесот на управување со неправилности и измами во претпристапната програма на ИПА во структурите и органите во системот за управување и контрола на фондовите на ЕУ започнува со предупредување/алармирање за неправилност или сомнежи за измама.

Постојат неколку извори на предупредување:

· предупредување во рамките на институцијата (т.е. Национален координатор за ИПА (во понатамошниот текст НИПАК), Национален службеник за овластување, Национален фонд, Канцеларија за поддршка на НАО и оперативни структури) за време на извршувањето на редовните задачи (на пр. компјутерски проверки, проверки на терен т.е. проверки на лице место место, и тн.),

· предупредување во согласност со наодите од ревизијата (на пр. наоди на Ревизорското тело, Европскиот суд на ревизори, Европската комисија, Националната ревизорска институција и тн.),

· предупредувања од трета страна (на пр. од медиуми, укажувачи и тн.),

· предупредувања од други институции (на пр. од институции што ја сочинуваат АФКОС мрежата, и тн.). 
Кога се работи за случаи за неправилности и сомнежи за измами, мора да се почитува важечката правна рамка и дефиницијата за неправилности и измами.

Процесот на утврдување на автентичноста на информациите за сомневање за неправилност или измама започнува по добивањето на информацијата, а завршува со документ PACA со кој се утврдува постоење на неправилност или сомнежи за измами, односно одлука за отсуство на неправилност. Поточно, PACA се дефинира како прва писмена проценка од надлежен орган, без разлика дали е административен или судски, направена врз основа на одредени факти кои укажуваат дека е направена неправилност, без да се наруши можноста одлуката последователно да се ревидира или повлече, како резултат на развојот на настаните во текот на понатамошните управни или судски постапки.

Процесот за утврдување на постоење на неправилност или сомнежи за измами ќе се започне само доколку добиените информации се разумна основа за сомневање дека е сторена неправилност или измама во конкретниот случај. Некои од критериумите може да бидат:

· ако предметот е поврзан со дејствувањето или недејствувањето на корисникот,
· доколку се докаже дека се прекршуваат одредбите од поединечните прописи (национални и/или ЕУ) и
· доколку постои потенцијално негативно финансиско влијание врз признаените трошоци на проектот.
Доколку структурите и органите во системот за управување и контрола на фондовите на ЕУ откријат неправилности како дел од нивните секојдневни активности, овие случаи треба да се сметаат за неправилности идентификувани и пријавени до ОЛАФ, како дел од редовното известување за неправилности.

Меѓутоа, таканаречените надворешни предупредувања не претставуваат констатирана неправилност, туку укажување на неправилност, при што претходно мора да се спроведе процедура за проверка, односно дополнителни проверки и контроли во однос на автентичноста на добиените информации, па дури тогаш надлежниот орган може да одлучи дали постои или не неправилност. Според тоа, надворешното предупредување не претставува основа за пријавување на неправилности.

Некои од мерките за обезбедување на висока стапка на откривање на неправилности, како и ефективно управување со предупредувањето вклучуваат:

· назначување на службеник за неправилности во структурите и органите во системот за управување и контрола на фондовите на ЕУ како контакт лице за примање информации поврзани со неправилности и сомнежи за измами,
· усвојување на процедури за управување со неправилности кои ги регулираат сите фази од циклусот на управување со неправилности и се обврзувачки за структурите и органите во системот за управување и контрола на фондовите на ЕУ и се дел од нивниот Прирачник за постапки, како и нивно континуирано ажурирање,
· соодветен капацитет во структурите и органите во системот за управување и контрола на фондовите на ЕУ (во однос на персонал и надлежности),
· редовни обуки и сл.

Во рамките на спроведената анализа на функционирањето на Системот за заштита на финансиските интереси на ЕУ во РСМ, констатирани се недостатоци во правната основа за функционирање на Системот , во однос на недостаток на јасно дефинирање на одговорностите на структурите и органите во системот за управување и контрола на фондовите на ЕУ, институциите на АФКОС мрежата и АФКОС одделението за управување со неправилностите, како и нивниот меѓусебен однос во сферата на соработка, комуникација и размена на информации.

За да се отстранат овие недостатоци, во рамките на ИПА Твининг проектот MK18IPAFI0119 „Зајакнување на функциите на буџетско планирање, извршување и внатрешна контрола” беше изготвена правната основа за функционирање на Системот за заштита на финансиските интереси на ЕУ во РСМ (опишана во 1.2. Институционална рамка). 
Третман на неправилности и сомнежи за измами
Соодветен третман на идентификуваните неправилности и сомнежи за измами се обезбедува преку:

· квалитетни и јасни процедури,

· континуирана обука на службениците во Системот за заштита на финансиските интереси на ЕУ,

· добра меѓуинституционална соработка,

· методологија за пресметување на неоправдани трошоци,

· интегрирано практикување на постапките,

· примена на принципот „поделба на одговорноста“,

· почитување на роковите и сл.

Структурите и органите во системот за управување и контрола на фондовите на ЕУ применуваат процедури за управување со неправилности кои се дел од нивните прирачници за процедури ИПА II. Исто така, структурите и органите во системот за управување и контрола на фондовите на ЕУ имаат назначено службеници за неправилности чија основна задача е поврзана со пријавувањето на неправилности.

Важен фактор во ефикасното функционирање на Системот за заштита на финансиските интереси на ЕУ во РСМ е способноста на институциите во АФКОС мрежата да придонесат со своите совети и препораки за квалитетот на постапките за откривање на неправилности или сомнежи за измама. 

Поточно, службеникот за неправилности ќе може да контактира со АФКОС одделението и да побара помош во врска со процесот на идентификување на неправилност или сомнежи за измами. АФКОС одделението  ќе организира состанок со претставници на институциите на АФКОС мрежата, при што претставник на структурите и органите во системот за управување и контрола на фондовите на ЕУ ќе ги обезбеди сите потребни информации и документи за претставниците на АФКОС мрежата , согласно секој поединечен случај, со цел преземање на соодветни активности во рамките на својата надлежност. Сепак, крајната одговорност за одлучување дали има или нема неправилност или сомнежи за измами останува кај структурите и органите во системот за управување и контрола на фондовите на ЕУ. Дејствијата на АФКОС мрежата  не зависат од постапувањето на структурите и органите во системот за управување и контрола на фондовите на ЕУ или обратно, туку секоја институција постапува во согласност со своите надлежности, во рамките на важечките законски прописи.

Исто така, со цел да се подобри управувањето со идентификуваните неправилности, односно сомнежи за измами, институциите на АФКОС мрежата (Управата за финансиска полиција, Јавното обвинителство и Ревизорското тело) треба да имаат пристап до Електронскиот систем за известување за неправилности (IMS систем).
Пријавување на неправилности

Целта на пријавувањето на неправилности е соодветно известување за идентификуваните случаи на неправилности и сомнежи за измами. Исто така, Извештајот за неправилности го отсликува ефективно функционирање на Системот за заштита на финансиските интереси на ЕУ во РСМ на таков начин што јасно покажува дали надлежните институции знаат како да ја квалификуваат неправилноста или дали, како и за кој временски период тие постапуваат во случаите во кои се идентификувани неправилности и измами, и дали се воспоставени сите механизми за да се обезбеди поврат на буџетот на ЕУ и да се санкционираат прекршителите.

Одговорноста за пријавување на неправилности е на земјата-корисник на помошта од ИПА. Во таа насока, сите надлежни институции во Република Северна Македонија, вклучени во спроведувањето на програмата ИПА II (структури и органи во системот за управување и контрола на фондовите на ЕУ), се должни да пријават неправилности.
Главната улога на структурите и органите во системот за управување и контрола на фондовите на ЕУ како дел од Системот за заштита на финансиските интереси на ЕУ во РСМ е да пријавуваат неправилности. Структурите и органите во системот за управување и контрола на фондовите на ЕУ се акредитирани или овластени да извршуваат буџетски задачи и од нив се бара квартално да известуваат за неправилностите што се случиле при користење на средствата од ИПА.

Правната основа за обврската за пријавување на неправилности поврзани со финансиските аспекти за 2014-2020 година е содржана во Уредбата за утврдување на меѓусебните односи на институциите и структурите во рамките на системот за индиректно управување со Инструментот за претпристапна помош (ИПА II), како и во Прирачникот за начинот и постапката на спречување, откривање и постапување во случај на неправилности и измами при работењето на ИПАРД Агенцијата и  делот за Управување со неправилности од Прирачникот за  управување со неправилности на  ЦФСД.
Во случаи на сомневање за неправилности, како и во случаи на идентификувани неправилности и сомнежи за измами, координацијата на информациите (собирање информации и известување за неправилности и сомнежи за измами) ја вршат службеници за неправилности назначени во структурите и органите во системот за управување и контрола од фондовите на ЕУ.

Службениците за неправилности се одговорни за изготвување на извештаи за неправилности и за проверка на информациите што ги внесуваат во извештајот во согласност со контролната листа, специјално дизајнирана за пополнување на извештајот за неправилности. Тие треба да водат и регистар на утврдени неправилности, што е важна алатка во статистичката анализа на неправилностите.

Според досегашното искуство, секое лице во системот за управување со ИПА известува за неправилност до Службеникот за неправилности на таа институција. Извештаите за неправилности од ресорните министерства се испраќаат до раководителот на оперативната структура.

Раководителот на оперативната структура и директорот на ИПАРД Агенцијата, без одлагање доставуваат извештај до НАО за секој сомнежи за измами и други неправилности кои биле предмет на примарен административен или судски наод и го информира НАО за напредокот на административната и правната постапка.

Дополнително, НИПАК без одлагање доставува до НАО непосреден извештај за неправилност за секој сомнежи за измами и други неправилности кои биле предмет на примарен административен или судски наод и го информира НАО за напредокот на административните и правните постапки.

НАО без одлагање ја известува Комисијата за секое сомнение за измама и други неправилности кои биле предмет на примарен административен или судски наод и во исто време известува за напредокот на управните и правните постапки, во согласност со Рамковната спогодба, додека истовремено го известува и   АФКОС одделението.

Националните органи ја утврдија структурата за известување во системот за управување со неправилности (ИМС), воспоставен од ОЛАФ и номинираа одговорни лица во оваа насока. Така, на националните органи сега им е одобрен пристап до новиот ИМС модул. Почнувајќи од 2017 година, пријавувањето на неправилности до ОЛАФ се извршува преку модулот ИМС. Во овој поглед, сите веќе пријавени случаи редовно се ажурираат преку ИМС.

Како што е наведено погоре, за разлика од структурите и органите во системот за управување и контрола на фондовите на ЕУ, институциите на АФКОС мрежата не пријавуваат неправилности, но во согласност со нивната улога во Системот за заштита на финансиските интереси на ЕУ во РСМ, можат да им помогнат на структурите и органите во системот за управување и контрола на фондовите на ЕУ во процесот на идентификување и следење на неправилности или сомнежи за измами, кога се потребни соодветни истраги, инспекции, контроли или слично во нивна јурисдикција.

Според тоа, за да се подобри управувањето со идентификуваните неправилности, односно сомнежите за измама, треба да се процени дали поединечните институции на АФКОС мрежата  треба да имаат  пристапат и до електронскиот систем за известување за неправилности (ИМС систем). Во рамките на своите надлежности, АФКОС  одделението треба да обезбеди ефикасна размена на релевантни информации со ОЛАФ и да ги следи случаите каде што се идентификувани неправилности и сомнежи за измами, вклучувајќи ја и обврската за пријавување.

Следење на пријавените неправилности

Известувањето за неправилностите треба да се врши до затворање на случајот на неправилности, односно доколку е покрената правна постапка, додека не се заврши таквата постапка и се донесе правосилна судска одлука.

Мониторингот на управувањето со утврдените неправилности и сомнежи за измами (во натамошниот текст: мониторинг на неправилности) е одговорност на структурите и органите во системот за управување и контрола на фондовите на ЕУ, односно службеникот за неправилности.

Постојат два начина за добивање на повратни информации, така што службениците за неправилности можат да побараат од службениците одговорни за преземање соодветни мерки за отстранување на забележаните недостатоци или за поврат на неправилно платените средства да ги информираат за најновите случувања во однос на претходниот период на известување, односно, може да побараат од другите институции да ги достават сите информации потребни за следење на постапката. Сите горенаведени активности мора да се спроведат во согласност со процедурите за управување со неправилности во нивните прирачници за постапки.

Врз основа на собраните информации, службеникот за неправилност подготвува последователен извештај и го испраќа до овластено лице на одобрување. Структурите и органите во системот за управување и контрола на фондовите на ЕУ се обврзани да обезбедат квалитет на извештаите од мониторингот, и по извршена проверка и одобрување, да ги испратат до НАО за проследување до ОЛАФ.

3.4.2. Цели и мерки

Според спроведената анализа во оваа област, конкретната цел е дефинирана на следниов начин:

Специфична цел 4: Подобрување на алатките и техниките за откривање на неправилности и измами
Показатели на успешност :
 

· Стапката на грешка што ја утврдува ревизорското тело при ревизиите на фондовите на ЕУ (%) (стапката на грешка за соодветната година е помала од максималната дозволена стапка на грешка на Европската комисија (2%).

Извор: Годишен извештај за работа изготвен од Ревизорското тело.

Дефинираната цел ќе се реализира преку следните мерки:
Мерка 1: Подобрување на практичните водичи и алатки за откривање можни случаи на неправилности и измами
Оперативните инструкции за примена на аналитички и истражни техники и алатки имаат за цел да обезбедат правилно и навремено идентификување и проценка на ризикот на проектите финансирани од ЕУ за идентификација на најризичните проекти и за спречување на злоупотреба со средствата на ЕУ.

Насоките треба да бидат целосно усогласени со барањата на ЕУ и работните документи подготвени од стручните лица во ОЛАФ и ЕК. Тие треба да содржат техники за откривање и истрага, идентификација на црвени знамиња за измама во постапката за набавка, идентификација на црвени знамиња во документацијата, црвени знаменца за корупција и измами во однос на лица и правни лица, како и методи за административно откривање (списоци за проверка, работни документи, алатки и начин на работа и тн.).

Исто така, ќе се користи модел за собирање и обработка на статистички податоци со индикатори за следење, мерење и оценување на ефективноста во борбата против неправилности  и измами (земајќи ги предвид податоците од ИМС) и ќе се подготви проценка на резултатите.

Комисијата управува и со системот за рано откривање и исклучување (ЕДЕС). ЕДЕС е наведен во членовите 135 до 145 од Финансиската регулатива што се однесува на буџетот на ЕУ. Тоа е алатка за зајакнување на заштитата на финансиските интереси на ЕУ од несигурни субјекти и лица со исклучување на таквите економски оператори од учество во постапките за доделување на фондовите на ЕУ под директно и индиректно управување. Забранетите практики вклучуваат широк опсег на однесувања кои влијаат на професионалниот интегритет (на пр. измама, корупција и сериозно професионално недолично однесување) и лоши перформанси (како што се значителни недостатоци во спроведувањето на договорите).

Би било корисно да се продолжи со подигање на свеста на ЦФСД како договорен орган, кој има пристап до ЕДЕС за време на фазата на набавка, за употребата на ЕДЕС изработен од Комисијата за рано откривање и спречување на ризици и објавување информации за неправилности и санкционирани економски оператори.

Мерката ќе ја подобри практиката на откривање на неправилности, главно на ниво на раководните институции, кои се прво ниво на контрола и откривање на неправилности.
· Мерка 2: Лекции што треба да се научат и анализа на пријавените неправилности и измами на национално ниво
Процесот на пријавување на неправилности сега е целосно компјутеризиран преку ИМС и постои можност да се користат компјутеризирани податоци за да се изврши статистичка анализа од аспект на квантитативна и квалитативна димензија на случаите на неправилности и сомнежи за измами, откриени на национално ниво. Ваквата анализа би била од суштинско значење за да се подготви Годишен извештај за лекциите што треба да се извлечат и за да се обезбеди непречена размена на информации. Затоа, ќе се користи модел за собирање и обработка на статистички податоци со индикатори за следење, мерење и оценување на ефективноста во борбата против измамите и неправилностите (земајќи ги предвид податоците во ИМС). Анализата и проценката на резултати ќе се подготвува на годишно ниво.

Ваквата анализа и известување за научените лекциите дополнително ќе го подобрат разбирањето за моделите на измами и профилите на измамниците. Собирањето и анализата на податоци обезбедува увид во новите модели на измами и иновативни начини за борба против измама, како и продлабочување на знаењето за податоците за утврдени случаи и сомнежи за измами и помага да се прилагодат контролните механизми и ресурси на најефикасен и најефективен можен начин. Анализите и извештаите за научените лекции, исто така, помагаат да се дефинираат индикаторите за измама, да се открие и да се спречи измама во иднина. На крај, ваквата зајакната анализа има за цел да ја подобри превенцијата (на пр. подобри податоци за моделите на измама и системските слабости на кои треба да се работи), откривањето (на пр. утврдување на индикатори за ризик приспособени на одредени сектори или региони) и истрагата (на пр. проширување на знаењето за измамнички активности).

Имајќи го сето ова предвид, ќе се подготви Годишен извештај за научените лекции и истиот ќе биде дистрибуиран до сите засегнати страни. Оваа мерка ќе придонесе за подобрување на ефикасноста, врз основа на практиката стекната од предметите што се завршени, а која може да се примени во идните случаи.

· Мерка 3: Лекции што треба да се научат од практичните упатства усвоени од ЕК/ОЛАФ во врска со неправилностите и измамите

Иако, сопствената практика во управувањето со неправилностите и научените лекции се ефикасна мерка за подобрување на откривањето измами, предвид ќе се земат и искуствата од другите земји и ОЛАФ. АФКОС на национално ниво ќе ги анализираат документите и извештаи издадени од ОЛАФ/EК и ќе ги дистрибуираат до институциите за спроведување и ревизорите како корисна алатка. 

Во 2021 година, Генералниот директорат за регионална и урбана политика (ДГ РЕГИО) и ОЛАФ ја објави веб-страната на ЕУ сознанија и ресурси во борбата против измама на Фондовите на ЕУ
. Оваа алатка обезбедува материјали за националните и локалните органи за спречување, откривање, пријавување и гонење на измама и корупција и:

· дава конкретни примери од земјите-членки,
· презентира алатки кои се покажаа како ефективни,
· објаснува како да се репродуцираат и применуваат добри практики и
· врши споделување на знаењето и поврзување на лицата одговорни за практична примена.

Оваа мерка ќе придонесе и за подобрување на ефикасноста во откривањето на измами, врз основа на надворешното искуство.
3.5.  ОБЛАСТ: Истрага и гонење на измами од областа на заштита на финансиските интереси на ЕУ во РСМ
3.5.1. Тековна анализа

Истрага

Во случај на неправилности кои се класифицирани како „сомнежи за измами“, НАО подготвува официјално писмо за понатамошно постапување до Управата за финансиска полиција. Доколку случајот е од кривична природа ќе се третира според Законот за кривична постапка и Кривичниот законик на Република Северна Македонија. Ревизорското тело директно доставува до Управата за финансиска полиција информации за нивните откриени случаи со финансиска импликација, а ЦФСД и ИПАРД Агенцијата исто така имаат можност директно да ја информираат Управата за финансиска полиција.
Управата за финансиска полиција, согласно измените во Законот за финансиска полиција е примарен орган кој може да поднесе кривична пријава до Јавното обвинителство за прекршување на финансиските интереси на Европската Унија. Овие измени генерално ќе ги подобрат истражните мерки и ќе ја разјаснат улогата и одговорноста на Управата за финансиска полиција во спроведувањето на истраги за измама против фондовите на ЕУ.

Управата за финансиска полиција врши предистражни дејствија - прибира информации, податоци, списи и докази за поединечни случаи на сомнение за измама и врз основа на докази за основано сомнение за сторено кривично дело, поднесува кривична пријава до Јавното обвинителство. Надлежното обвинителство ќе даде насоки за понатамошна истражна постапка.

Управата за финансиска полиција го известува НАО за поднесување на кривичната пријава до Јавното обвинителство за понатамошна постапка.

Управата за финансиска полиција ја следи судската постапка по кривичната пријава и редовно го известува НАО.

Обвинителство

Истрагата за кривично дело, односно кривично гонење и надзор над доказните активности се во надлежност на Јавното обвинителство. Кривичното гонење на коруптивни дела е во надлежност на Основното јавно обвинителство за организиран криминал и корупција.

Согласно Директивата за заштита на финансиските интереси на ЕУ, во Кривичниот законик на земјата-корисник е воведено ново кривично дело во член 249-а – Измама на штета на средствата на Европската заедница, што го гонат Основните обвинителства на земјата-корисник. Јавниот обвинител ја води истрагата и гонењето согласно начелото на законитост за гонење по службена должност.

Одредбите во Законот за кривична постапка предвидуваат истрагата да ја водат јавни обвинители, а на располагање им стои и правосудната полиција. Правосудната полиција е составена од припадници на Царинската управа, Управата за финансиска полиција и припадници на Министерството за внатрешни работи.

Досегашната практика укажува на тоа дека постапките во обвинителствата се многу долги и многу предмети сеуште се отворени поради тоа што постапката е сеуште во тек и нема донесена конечна одлука од страна на обвинителот. 

Главните предизвици во сегашната ситуација во процесот на кривично гонење и надзор се:

· Обвинителите немаат доволно знаење и искуство во областа на заштитата на фондовите на Европската Унија, така што надлежноста на обвинителите треба да се зајакне особено за случаите поврзани со заштитата на фондовите на Европската Унија. Исто така, треба да се нагласи важноста на тоа јасно да се идентификуваат елементите на измама или сериозни неправилности. Би било корисно ако претставници од ОЛАФ учествуваат како говорници на обуките за обвинители.

· Не постои единствен регистар на случаи на измами кои се гонат поврзани со фондовите на ЕУ.

· Анализата на резултатите од судските постапки на пријавените и истражените случаи на сомневање за измама не се врши.

· Исто така, треба да се утврди дали обвинителите имаат на располагање модерна опрема и софтвер за ефикасно справување со измами.

Системот ќе се подобри со воспоставување на ефективен и непречен процес на истрага и гонење на случаите на измама на Европската Унија. Мерките за подобрување на системот за обука се предвидени во 3та област: Спречување на неправилности и измами.

3.5.2. Цели и мерки

Според спроведената анализа во оваа област, конкретната цел е дефинирана на следниов начин:

Специфична цел 5: Обезбедување навремена истрага и соодветен третман на пријавените случаи за сомнежи на измами
Показатели на успешност :
 

· Стапка на решени неправилности = број на решени неправилности/ број на неправилности пријавени во ЕК (поголема од 50%).

Извор: Квартални индикатори подготвени и следени од НАО за менаџерски цели.

Дефинираната цел ќе се реализира преку следните мерки:
· Мерка 1: Разработка на процес за добивање повратни информации од ОЈО и УФП со цел да се подобри откривањето на случаите на измами поврзани со средствата од ЕУ во РСМ
За структурите и органите во системот за управување и контрола на фондовите на ЕУ, од суштинско значење е да се добијат повратни информации од ОЈО и УФП за резултатите од предистражните активности, гонењето за пријавените случаи на сомнежи за измами со цел да се подобри откривањето на ваквите случаи. Ова, исто така, би помогнало да се направи подобра разлика помеѓу неправилностите со криминални елементи и неправилностите без криминални елементи.
Најефикасна повратна информација би можела да се добила преку практични работилници со студии на случај каде претставници од УФП и ОЈО ќе ги информираат НАО, ЦФСД, ИПАРД Агенцијата и АФКОС одделението за откривање, истрага, гонење на неправилностите и како да се идентификува квалификацијата на неправилностите. Меѓутоа, имајќи предвид дека ОЈО има назначено нови обвинители за соработка во рамките на работната група за подготовка на Стратегијата кои немаат доволно искуство во случаи на финансиска измама на ЕУ фондови, таквата работилница треба да се организира во вториот дел од периодот на имплементацијата на Стратегијата (2024-2025). Во меѓувреме треба да се организираат обуки за претставниците од УФП и ОЈО вклучени во АФКОС мрежата во форма на работилници или настани на обучувачи, вклучувајќи студии на случај и искуство од други земји.
· Мерка 2: Подобрување на ефикасноста на постапката на гонење на случаи на измами поврзани со средствата на ЕУ во РСМ
Во текот на претходниот Акциски план за Стратегијата 2019-2022 година беа предвидени различни активности поврзани со процесот на гонење на случаи поврзани со фондовите на ЕУ (на пр. да се воспостави регистар на случаи на измами на ЕУ фондови кои се предмет на гонење; да се анализираат резултатите од судските постапки на пријавените случаи на неправилности и измами, да се процени потребата од формирање на единица или именување на обвинители за гонење на случаи поврзани со фондовите на ЕУ), но сите овие активности се стопирани поради пандемијата и ситуацијата со Ковид-19.

Спроведувањето на активности поврзани со процесот на гонење на случаи поврзани со ЕУ фондови ќе продолжи и со новата Стратегија за 2022-2025 година. Сите овие активности се сумирани под мерката „Подобрување на ефикасноста на процесот на гонење на случаи поврзани со фондовите на ЕУ“ со цел да се ја нагласи важноста од спроведувањето на овие активности.

Исто така, треба да се спомене дека Европската комисија постојано нагласува дека е од суштинско значење да се собираат статистички податоци за кривичните постапки и нивниот исход. Ова е клучно за да се оцени дали заштитата на финансиските интереси на Унијата е постигната врз основа на Директивата 1371/2017. Затоа, важно е да се воспостави регистар на случаи на измами на ЕУ фондови кои се предмет на гонење.

Исто така, треба да се спомене дека во јуни 2021 година профункционира Европското јавно обвинителство (ЕЈО). Ова е одлучувачки чекор во одбрана на финансиските интереси на Европската Унија, бидејќи за прв пат се воведува структура за кривично гонење на ниво на ЕУ. Обвиненијата во сериозни случаи на измама против буџетот на ЕУ сега сè почесто ќе се изведуваат пред националните кривични судови од европска институција. Во земјите членки, кои учествуваат во ЕЈО за гонење на случаи поврзани со фондовите на ЕУ, сега работат европски делегирани обвинители. Би било корисно и во Република Северна Македонија да се утврди потребата за формирање на единица или да се номинираат обвинители за гонење на случаи поврзани со фондовите на ЕУ.
3.6. ОБЛАСТ: Поврат на средства и санкции во случаи на неправилности и измами од областа на заштита на финансиските интереси на ЕУ во РСМ
3.6.1. Тековна анализа

Поврат на средства

Што се однесува до обврската за поврат на средствата, сите неискористени и неправилно или незаконски искористени средства мора да се вратат на Европската комисија, најдоцна до затворањето на програмата, а најрано на барање на Европската комисија. Канцеларијата на НАО е одговорна за финансиското управување со фондовите за помош на ЕУ, што вклучува и евидентирање на износите што треба да се вратат на Европската комисија.

Структурите и органите во системот за управување и контрола на фондовите на ЕУ обезбедуваат дека договорите со: добавувачи на стоки и услуги, изведувачи и корисници на грантови вклучуваат одредби за поврат на неправилно или незаконски користената претпристапна помош на ЕУ. Меѓутоа, доколку средствата не се вратат во рокот определен од НАО износот на средствата што НАО мора да  ги врати на Комисијата ќе биде вратен од државниот буџет.

Структурите и органите во системот за управување и контрола на фондовите на ЕУ треба да бидат свесни дека какви било неправилности или сомнежи за измами откриени во секое време во текот на спроведувањето на програмата ќе доведат до повлекување на средствата од страна на Европската комисија и затоа е важно да ги познааат и да се придржуваат до процедурите кои се дел од Прирачниците за процедури што ги користат структурите и органите во системот за управување и контрола на фондовите на ЕУ и да се осигура дека и крајните корисници се свесни и знаат како да ги применуваат процедурите и правилата што се релевантни за нив, за да се избегне поврат на средствата.  

Анализата на функционирањето на Системот за заштита на финансиските интереси на ЕУ во РСМ покажа дека процедурите за рефундирање на средства се интегрирани во Прирачниците за процедури на структурите и органите во системот за управување и контрола на фондовите на ЕУ, но се утврди недостаток на систематски пристап при организирање и спроведување на обуки за неправилности поврзани со правилното управување и контрола на користењето на средствата од ИПА програмите, вклучително и обврската за поврат на средствата во случај на неискористени, неправилно или незаконски искористени средства.

Санкции

Дури и во претпристапниот период,  Република Северна Македонија во рамките на своето национално законодавство, мора да се погрижи секое прекршување на правото на ЕУ да се казнува, без разлика дали тоа ќе биде спроведено во административна, граѓанска, прекршочна, кривична или која било друга постапка. Во овој поглед, неопходно е да се земат предвид сите слабости на националното законодавство со цел навремено да се преземат соодветни мерки, обезбедувајќи усогласеност и со националните и со регулативите на ЕУ.

При анализа на функционирањето на Системот за заштита на финансиските интереси на ЕУ беше констатирано дека на полето на истрагите, како и на пропишаните санкции, постои кохерентност на законодавната рамка во областа на заштитата на финансиските интереси на ЕУ. 
Сепак, горенаведената анализа идентификуваше недостаток на систематски пристап за организирање и спроведување на обуки во областа на управувањето со неправилности, особено кога се работи со кривичното законодавство. Мерките за подобрување на системот за обука се предвидени во 3та област: Спречување на неправилности и измами.

Во рамките на програмскиот период ИПА II (2014-2020) сите случаи на неправилности утврдени од Агенцијата ИПАРД се откриени пред да се изврши плаќањето, па последователно нема потреба да се врши поврат на неправилно потрошените средства во оваа ситуација. ЦФСД идентификува случаи на неправилности, пред и по плаќањето. Доколку е утврдена неправилност по извршената уплата, тогаш се спроведува соодветна постапка за поврат на средствата. 

3.6.2. Цели и мерки

Според спроведената анализа во оваа област, конкретната цел е дефинирана на следниов начин:

Специфична цел 6: Зајакнување на капацитетот за обезбедување на сразмерни и одвраќачки казни, соодветни финансиски корекции и дестимулирање во случаи на неправилности и измами 

Показатели на успешност:
 

· Стапка на наплата по однос на неправилност = Повратен износ / Износ кој се бара да биде вратен со Одлуки за поврат на средства кумулативно * 100 (100 %).

Извор: Квартални показатели подготвени и следени од НАО за менаџерски цели.
Дефинираната цел ќе се реализира преку следните мерки:
· Мерка 1: Истражување на најдобрите практики во врска со случаите кога е потребно поврат на средства врз основа на истрагата на ОЛАФ
Има нејасни прашања во врска со случаите кога е потребно поврат на средства врз основа на истрагата на ОЛАФ. НАО не е запознаен со истрагата додека не се добие конечен извештај од ОЛАФ. Според регулативата, се бара НАО да направи финансиски корекции и поврат кон ЕК на делот од ИПА. Понатаму, НАО нема никакви овластувања за понатамошна истрага, само ги информира ОЈО, Државниот правобранител, АФКОС  одделението и УФП со цел овие органи да преземат дополнителни неопходни мерки.

Исто така, во вакви случаи, повратот на националното кофинансирање е доведено во прашање бидејќи не постојат јасни одредби за одговорностите за заштита на националниот буџет. 

Препорачливо е да се организира размена на искуства за овие прашања со другите земји (земјите членки и/или земјите кандидати) со цел да се најде најдоброто можно решение за овие нејасни прашања.
· Мерка 2: Финансиски прилагодувања, обезбедување солидна правна основа за издавање на барање на наплата на средствата од крајните корисници

Препорачливо е да се изработат кратки упатства и да се организираат обуки за обезбедување на солидна правна основа за издавање на барање на наплата на средствата од крајните корисници.
4. Акциски план за спроведување на стратегијата

Акцискиот план е патоказ кој ги утврдува чекорите за спроведување на Стратегијата и за следење на напредокот кон неговите цели.

Акцискиот план се заснова на утврдените приоритетни области и соодветните цели. На релевантните органи им доделува одговорности за спроведувањето на овие приоритети и соодветните последователни активности.

Сите активности, со цели и мерки, се сумирани во Акцискиот план во Анекс 1, а дефинирани се и одговорната институција, временската рамка, буџетот и изворот на финансирање и показателите.

За разлика од Стратегијата која ќе има четиригодишен период на примена (2022-2025), нејзиниот Акциски план ќе опфаќа период од две години. Акцискиот план може да биде предмет на ревизија на годишна основа. Усвојувањето на нов акциски план за преостанатите две години ќе се направи заедно со проценката на потребата од измена на Стратегијата. Потоа, новиот акциски план за преостанатите две години се одобрува од Владата заедно со изменетата Стратегијата или самостојно. 
5. Следење и евалуација на спроведувањето на стратегијата 

Целта на следењето и евалуацијата на Стратегијата е да се утврди дали истата е соодветно разработена за да гарантира постигнување на целите на ефективност и ефикасност во борбата против измами и заштитата на финансиските интереси на Унијата во земјата. Следствено на тоа, Стратегијата треба да биде тековен документ: тој треба да се адаптира и ажурира земајќи ги предвид главните организациски промени, еволуцијата на моделите на измама што може да се појават со текот на времето и слично.

Критериумите за евалуација треба да имаат за цел да утврдат:

· до кој степен резултатите од спроведувањето на Стратегијата одговараат на целите утврдени во Стратегијата, 
· соодносот помеѓу реалните трошоци направени за да се постигнат очекуваните резултати со трошоците проценети во моментот на дефинирањето на Стратегијата и
· исполнувањето на активностите и роковите утврдени во Акцискиот план.

Министерството за финансии е одговорно за координација и надзор на спроведувањето на Стратегијата.

Во однос на имплементацијата на целите и мерките на Стратегијата, дефинираните надлежни органи во Акцискиот план ќе бидат одговорни за доставување на квартални извештаи за преземените активности и можните проблеми во спроведувањето.

До формално воспоставување на Системот за заштита на финансиските интереси на ЕУ во РСМ, односно до донесување на правната основа за неговото функционирање, работната група за подготовка и имплементација на Стратегијата редовно ќе се состанува за дискусија и координација на спроведувањето на активностите. Во случај на неисполнување на обврските кои произлегуваат од Стратегијата и соодветниот Акциски план, работната група организира состанок со претставниците на соодветниот орган кој наидува на проблеми при спроведувањето, со цел да се постигне договор за надминување на проблемите.

Врз основа на доставените известувања, Министерството за финансии изготвува годишен извештај за тековната состојба во однос на реализацијата на целите и мерките од Стратегијата и Акцискиот план, вклучувајќи ги и проблемите поврзани со имплементацијата. Годишниот извештај се доставува до Владата на Република Северна Македонија. Според годишниот извештај, Стратегијата може да биде предмет на ревизија на двегодишна основа.

Предизвици/ризици во остварување на резултатите од Стратегијата
При анализата на Стратегијата, идентификувани се повеќе ризици кои значително ќе влијаат на успешното спроведување и постигнување на резултатите од Стратегијата.
Подолу се дадени некои од ризиците и предложениот начин за нивно ублажување:

Капацитети за координација и следење - координацијата и следењето на имплементацијата на Акцискиот план е сложена задача која бара посветеност и континуирано градење на капацитетите. АФКОС одделението треба постојано да биде екипирана со стручни лица кои ги познаваат соодветните приоритетни области за да може и суштински да управуваат со нив, да го координираат следењето на процесот и да известуваат за напредокот.

Пракса и механизми за координација, соработка, комуникација и размена на информации меѓу институциите - предизвик е и обезбедување на задоволително ниво на соработка помеѓу сите институции вклучени во подготовката и имплементацијата на Стратегијата, нивна комуникација и размена на информации, за да може дефинираните активности да се спроведат навремено и ефикасно. Соработката, комуникацијата и размената на информации меѓу вклучените и одговорните институции може да бидат недоволни. Комплексноста на Стратегијата наметнува потреба од зајакнување на горенаведените механизми. Потребна е и промена на свеста кај сите чинители како предуслов за успешно спроведување на мерките и активностите. За промена на свеста треба да придонесе и политичката култура. Политичката култура, подготвеноста и мотивацијата за промени се исто така предизвик при спроведувањето на Стратегијата. Посебно внимание, особено во почетната фаза на имплементација на Стратегијата, ќе биде посветено на зајакнување на горенаведените механизми.

Финансиски средства за спроведување на Стратегијата - недостатокот на потребни финансиски средства претставува сериозен ризик за реализација на планираните резултати. Финансиските средства ќе бидат предвидени во годишните буџети за спроведување на Стратегијата според проценките во Акцискиот план.

Дополнителен предизвик при усвојувањето на Стратегијата е потребата од посветено внатрешно лидерство и заложба на највисоко ниво.
АНЕКС 1 - Акциски план (документ во Excel)
АНЕКС 2 - Национално законодавство
1. Рамковна спогодба меѓу Владата на земјата корисник и Комисијата на Европските заедници за правилата за соработка во врска со финансиската помош на ЕК за земјата корисник во рамките на спроведувањето на помошта од Инструментот за претпристапна помош (ИПА) (применливо за ИПА 2007-2013).
2. Рамковна спогодба помеѓу земјата корисник претставена од Владата на земјата корисник и Европската комисија за договорите за спроведување на финансиската помош на Унијата за земјата корисник според Инструментот за претпристапна помош (ИПА II) (применлив за ИПА 2014-202).
3. Секторска спогодба меѓу земјата корисник и Комисијата на Европските заедници за правилата за соработка во врска со финансиската помош на ЕК за земјата корисник и спроведувањето на помошта од компонентата V (ИПАРД) на инструментите за претпристапна помош (ИПА).
4. Секторска спогодба меѓу земјата корисник и Комисијата на европските заедници за правилата за соработка во врска со финансиската помош на ЕК за земјата корисник и спроведувањето на помошта од компонентата V (ИПАРД) на инструментите за претпристапна помош (ИПА II).
5. Кривичeн законик.
6. Закон за кривична постапка.
7. Закон за ревизија на ИПА.
8. Закон за јавна внатрешна финансиска контрола.
9. Закон за финансиската инспекција во јавниот сектор.
10. Закон за финансиската полиција.
11. Закон за спречување на корупцијата.
12. Закон за заштита на укажувачи.
13. Закон за судир на интереси.
14. Закон за заштита на сведоци.
15. Уредба за утврдување на меѓусебните односи меѓу телата и структурите на децентрализираното управување со првите четири компоненти според Инструментот на ЕУ за претпристапна помош (ИПА).
16. Уредба за утврдување на меѓусебните односи на органите и структурите за целосно децентрализирано управување со петтата компонента на инструментот за претпристапна помош на Европската Унија (ИПА).
17. Уредба за утврдување меѓусебни односи меѓу органите и структурите на системот за индиректно управување според Инструментот за претпристапна помош (ИПА II) (во натамошниот текст: ИПА II).
18. Уредба за постапката за спречување на неправилности, начинот на соработка, формата, содржината, условите и начинот на пријавување на неправилностите.
19. Меморандум за разбирање за спречување, откривање, известување и истражување на неправилностите во однос на спроведувањето на Инструментот за претпристапна помош (ИПА) обезбедени за Република Македонија според децентрализираниот и целосно децентрализираниот систем за имплементација.

20. Административен договор за соработка помеѓу Ревизорското тело за ревизија на Инструментот за претпристапна помош и Министерството за финансии – Управата за финансиска полиција во рамките на спроведувањето на програмите за претпристапна помош на Европската Унија (бр.01-105/1, 18.03.2013 година). 
21. Меморандум за разбирање помеѓу Државниот завод за ревизија и Ревизорското тело (бр.03-112/1, 03.10.2011 година).







НАЦИОНАЛНА СТРАТЕГИЈА ЗА


БОРБА ПРОТИВ ИЗМАМИ И 


ЗАШТИТА НА ФИНАНСИСКИТЕ


ИНТЕРЕСИ НА ЕВРОПСКАТА


УНИЈА ВО РЕПУБЛИКА СЕВЕРНА

� � HYPERLINK "https://ec.europa.eu/neighbourhood-enlargement/system/files/2020-10/north_macedonia_report_2020.pdf" �https://ec.europa.eu/neighbourhood-enlargement/system/files/2020-10/north_macedonia_report_2020.pdf� 


� Република Северна Македонија треба да донесе официјален став за соработка со ЕЈО.


� Рамковна спогодба меѓу Република Македонија претставувана од Владата на Република Македонија и Европската комисија за аранжманите за спроведување финансиска помош од Унијата за Република Македонија во рамките на Инструментот за претпристапна помош (ИПА II)


� Закон за ратификација на Рамковната спогодба меѓу Република Македонија застапувана од страна на Владата на Република Македонија и Европската комисија за постапките за спроведување на финансиската помош од Унијата за Република Македонија во рамките на спроведувањето на помошта според Инструментот за претпристапна помош - Службен весник број 99 од 16 јуни 2015 година 





�� HYPERLINK "https://www.dksk.mk/fileadmin/Drzavni_programi/State_Programme_2016_2019.pdf" �https://www.dksk.mk/fileadmin/Drzavni_programi/State_Programme_2016_2019.pdf� 


�� HYPERLINK "http://pravda.gov.mk/resursi/12" �http://pravda.gov.mk/resursi/12�   





�� HYPERLINK "http://www.mio.gov.mk/?q=mk/node/1587" �http://www.mio.gov.mk/?q=mk/node/1587�


	


�� HYPERLINK "https://www.finance.gov.mk/files/Programa%20za%20upravuvanje%20so%20javnite%20finansii%202018-2021_0.pdf" �https://www.finance.gov.mk/files/Programa%20za%20upravuvanje%20so%20javnite%20finansii%202018-2021_0.pdf� 





9� HYPERLINK "https://finance.gov.mk/wp-content/uploads/2019/03/PPP-06.03.2019-ENG-Final-VM_0.pdf" �https://finance.gov.mk/wp-content/uploads/2019/03/PPP-06.03.2019-ENG-Final-VM_0.pdf�


� HYPERLINK "https://ufr.gov.mk/wp-content/uploads/2020/05/%D0%9D%D0%B0%D1%86%D0%B8%D0%BE%D0%BD%D0%B0%D0%BB%D0%BD%D0%B0_%D1%81%D1%82%D1%80%D0%B0%D1%82%D0%B5%D0%B3%D0%B8%D1%98%D0%B0_%D0%90%D0%BA%D1%86%D0%B8%D0%BE%D0%BD%D0%B5%D0%BD_%D0%BF%D0%BB%D0%B0%D0%BD-%D0%A1%D0%9F%D0%9F%D0%A4%D0%A2.pdf" �https://ufr.gov.mk/wp-content/uploads/2020/05/%D0%9D%D0%B0%D1%86%D0%B8%D0%BE%D0%BD%D0%B0%D0%BB%D0%BD%D0%B0_%D1%81%D1%82%D1%80%D0%B0%D1%82%D0%B5%D0%B3%D0%B8%D1%98%D0%B0_%D0%90%D0%BA%D1%86%D0%B8%D0%BE%D0%BD%D0%B5%D0%BD_%D0%BF%D0%BB%D0%B0%D0%BD-%D0%A1%D0%9F%D0%9F%D0%A4%D0%A2.pdf�








� „Регулатива за спроведување“ бр.447/2014 од 2 мај 2014 година за специфичните правила за спроведување на Регулативата (ЕУ) бр.231/2014 на Европскиот Парламент и на Советот за воспоставување на инструментот за претпристапна помош (ИПА II)


� Рамковна спогодба меѓу Поранешна Југословенска Република Македонија претставена од Владата на Поранешна Југословенска Република Македонија и Европската Комисија за аранжмани за спроведување на финансиската помош од Унијата за Поранешна Југословенска Република Македонија во рамките на Инструментот за претпристапна помош (ИПА II)


� Рамковна спогодба меѓу Поранешна Југословенска Република Македонија претставена од Владата на Поранешна Југословенска Република Македонија и Европската Комисија за аранжмани за спроведување на финансиската помош од Унијата за Поранешна Југословенска Република Македонија во рамките на Инструментот за претпристапна помош (ИПА II)





� Рамковна спогодба меѓу Поранешна Југословенска Република Македонија претставена од Владата на Поранешна Југословенска Република Македонија и Европската Комисија за аранжмани за спроведување на финансиската помош од Унијата за Поранешна Југословенска Република Македонија во рамките на Инструментот за претпристапна помош (ИПА II)





� За секоја активност утврдена во Акцискиот план се дефинирани дополнителни показатели за успешност. 


� За секоја активност идентификувана во Акцискиот план се дефинирани дополнителни показатели на успешност.


� За секоја активност идентификувана во Акцискиот план се дефинирани дополнителни показатели на успешност.


� За секоја активност идентификувана во Акцискиот план се дефинирани дополнителни показатели на успешност


� � HYPERLINK "https://ec.europa.eu/antifraud-knowledge-centre/index_en" �https://ec.europa.eu/antifraud-knowledge-centre/index_en� 


� За секоја активност идентификувана во Акцискиот план се дефинирани дополнителни показатели на успешност


� За секоја активност идентификувана во Акцискиот план се дефинирани дополнителни показатели на успешност

